
GAZ ISTE’MOLIDAGI 
IJTIMOIY NORMA
isitish mavsumida 100 kub metrdan 

500 kub metrga chiqariladi
Shu kunlarda ijtimoiy tarmoqlarda yana ijtimoiy norma, soʻzlashuv tilida aytganda, 
“limit” masalasi oʻrtaga chiqmoqda. Faqat bu gal elektr isteʼmolidagi 200 kilovatt 
emas, balki tabiiy gaz isteʼmoli uchun belgilangan 100 kub metr norma muhokamalar 
markazida. Kunlar ancha salqinlab, isitish mavsumi yaqinlashgani sari ayni masalada 
savollar koʻpaygan.
Issiq kunlarda gazdan foydalanishga u qadar 

ehtiyoji boʻlmagan aholi oxirgi vaqtlar 100 kub 
metr normadan ortiq ishlatayotgani va buning 
uchun koʻproq toʻlov qilayotgani, bunday bazaviy 
meʼyor bilan hali qishni qanday oʻtkazishdan 
xavotirda ekanini yozyapti. Oʻzaro muloqotlarda 
baʼzilar bunday norma belgilanganidan mutlaqo 
bexabar ekanini aytsa, boshqalar hozirgi “limit” 

sovuq mavsumda 300 yoki 500 kub metrgacha 
oshishi haqida maʼlumotlar borligini taʼkidlamoqda. 
“Chiroqqa limit qoʻyilgan vaqtda gazniki ham eʼlon 
qilingan edi-ku! Yoz oylari uchun 100 kub, qishda 
esa 300 kub metr edi, adashmasam”, deb yozadi 
ijtimoiy tarmoq foydalanuvchilaridan biri.

PREZIDENT SHAVKAT MIRZIYOYEVNING SHOIR VA MUTAFAKKIR 
MAXTUMQULI FIROG‘IY TAVALLUDINING 300 YILLIGIGA 

BAG‘ISHLANGAN XALQARO FORUMDAGI NUTQI
Hurmatli anjuman ishtirokchilari!
Goʻzal Ashxobod shahrida “Zamon va 

sivilizatsiyalarning oʻzaro bogʻliqligi — tinchlik va taraq-
qiyot asosi” mavzusida oʻtayotgan xalqaro tadbirning 
barcha qatnashchilarini chin qalbimdan qutlashga ijozat 
bergaysiz.

Anʼanaviy doʻstona qabul va ushbu ajoyib tadbirni yuksak 
darajada tashkil etgani uchun Turkmanis ton Prezidenti, 
hurmatli Serdar Gurbanguliyevich Berdimuhamedovga 
hamda Turkmaniston xalqining Milliy lideri, Xalq Maslahati 
Raisi, qadrli birodarim Gurbanguli Malikguliyevich 
Berdimuhamedovga samimiy minnatdorlik izhor etaman.

Azaliy qadriyat va anʼanalar tobora zavol topib 
borayotgan bugungi notinch va murakkab dunyoda 
Turkmaniston rahbariyati adabiyot va maʼrifatni davlat 
siyosati darajasiga koʻtarib, uni xal qaro munosabatlarda 
tinchlikparvar va doʻstona  muloqot vositasiga 
aylantirayotganini alohida eʼtirof etishni istar edim.

Bugungi konferensiyamiz xalqlarimiz oʻrtasidagi 
birodarlik va hamjihatlik rishtalarini mus tahkamlash, 
mamlakatlarimizni bir-biriga yanada yaqinlashtirish, 
boy maʼnaviy merosimizni butun dunyoga targʻib qilish 
yoʻlida ulkan amaliy qadam boʻlishi shubhasiz.

Hurmatli delegatsiyalar rahbarlari!
Koʻhna Turkmaniston koʻplab buyuk insonlar, alloma 

va shoirlarga beshik boʻlgan moʻtabar diyor dir. Bu haqda 
soʻz yuritganda, turkman xalqining ulugʻ farzandlari — 
Ozodiy, Andalib, Shaydoiy, Gʻoyibiy, Mullanafas kabi 
betakror mutafakkir va allomalarni esga olishimiz tabiiy, 
albatta.

Ular orasida turkman xalqining benazir farzandi, 
durdona asarlari bilan insoniyat tafakkurini boyitgan 
Maxtumquli Firogʻiy ijodi nafaqat Sharq, balki jahon 
adabiyotida alohida oʻringa egadir.

Ulugʻ gumanist shoirning oʻlmas adabiy merosi asrlar 
davomida umuminsoniy qadriyatlar bilan uygʻun boʻlib, 
tinchlik-totuvlik, mehr-oqibat va qardoshlik kabi olijanob 
fazilatlarni ulugʻlab kelmoqda.

Qutlugʻ 300 yillik tavallud ayyomi UNESCO 
rahnamoligida xalqaro miqyosda nishonlanayotgan buyuk 
shoir asarlarining tub mohiyatida “Dunyoni yaxshilik, 
doʻstlik, hamkorlik, mehr-shafqat va insoniylik 
qutqaradi”, degan ezgu gʻoya mujassam.

Shu maʼnoda, kimki turkman xalqining qalbini, 
yuragini anglamoqchi boʻlsa, turkman eliga xos azmu 
shijoat, doʻstga sadoqat kabi yuksak fazilatlar manbaini 
bilmoqchi boʻlsa, albatta,  Maxtumquli sheʼriyatidan 
bahramand boʻlishi kerak.

Maxtumquli oʻzbek xalqi uchun ham gʻoyat ardoqli va 
suyukli siymo ekani bilan biz haqli ravishda faxrlanamiz. 
Ul zot Xivadagi Shergʻozixon madrasasida tahsil olgan, 
dunyoviy va diniy ilmlarni chuqur oʻrgangan. Ayni 
vaqtda u buyuk oʻzbek shoiri Alisher Navoiy ijodini 
yuksak qadrlagani ham mushtarak tariximiz sahifalari 
orqali yaxshi maʼlum.

Bugungi kunda oʻlkamizda Maxtumqulining dilbar 
sheʼrlari va qoʻshiqlari doimo yangrab, qalblarimizda 
yashab kelmoqda. Hech shubhasiz, uning boqiy asarlari 
azaldan bir-biriga qardosh va yelkadosh boʻlgan 
xalqlarimiz oʻrtasidagi doʻstlik tuygʻularini yanada 
mustahkamlashga xizmat qilmoqda.

Maxtumquli Firogʻiy tavalludining 300 yilligini keng 
nishonlash haqida yurtimizda alohida qaror qabul qilindi. 
Ushbu sanaga bagʻishlab adabiy kechalar, tanlovlar, ilmiy 
anjuman va seminarlar oʻtkazilmoqda. Teatrlarimizda 
shoir haqida spektakllar qoʻyilib, oʻzbek va turkman kino 
ustalari hamkorligida badiiy film suratga olindi.

Bugun Toshkent shahri va hududlarimizdagi oʻnlab 
koʻcha va xiyobonlar Maxtumquli nomi bilan ataladi. 
Toshkent va Xiva shaharlarida bu ulugʻ siymo xotirasiga 
bagʻishlab bunyod etilgan yodgorlik majmualari tabarruk 
ziyoratgohlarga  aylangan.

Ayni vaqtda biz Turkmanistonda ham oʻzbek xalqiga, 
uning madaniyati va sanʼati, milliy  qadriyatlariga katta 
hurmat-ehtirom koʻrsatilayotganini yuksak baholaymiz.

Hurmatli doʻstlar!

Bugun Turkmaniston rahbariyati tashabbusi va 
gʻoyasi asosida mahobatli Maxtumquli Firogʻiy 
memorial majmuasi barpo etilgani barchamizni cheksiz 
quvontiradi. Bu muazzam maskan qardosh turkman 
eliga xos donishmandlik va bagʻrikeng lik, yuksak 
maʼrifatparvarlikning yorqin timsoliga aylanmoqda.

Ana shunday oqilona siyosat oʻtgan 30 yil davomida 
ijobiy betaraflik maqomiga ega Turkmanistonning 
davlatchilik asoslarini mustahkamlash, xalq 
farovonligini oshirish yoʻlida erishgan mislsiz 
yutuqlarida oʻz ifodasini topmoqda.

Biz qardosh Turkmaniston rahbariyatining tashabbusi 
bilan Birlashgan Millatlar Tashkiloti Bosh Assambleyasi 
tomonidan kelgusi yilning “Xalqaro tinchlik va ishonch 
yili”, deb eʼlon qilingani hamda bu borada oʻziga 
xos global muloqot platformasi yaratilayotganini 
olqishlaymiz. Jumladan, kelgusi yili dekabr oyida 
Ashxobodda boʻlib oʻtadigan xalqaro sammit bu xayrli 
yoʻldagi ulkan voqea boʻladi, deb ishonamiz va turkman 
birodarlarimizni har tomonlama qoʻllab-quvvatlashga 
tayyormiz.

Aziz doʻstlar!
Maxtumquli Firogʻiy bir paytlar:
“Xizr kezgan choʻlda el xurram boʻlsin,
Yurtimiz binosi mustahkam boʻlsin”,
deb ezgu niyat qilgan edi.
Ona Vatanini chin farzandlik mehri bilan sevgan, uning 

yorugʻ istiqboli uchun kurashgan, Haq va adolat kuychisi 
Maxtumquli Firogʻiyning orzu- umid va armonlari bugun 
toʻla roʻyobga chiqmoqda. Qardosh Turkmaniston jadal 
rivojlanib, mamlakatda obodlik va farovonlik, davlatning 
xalqaro obroʻ-eʼtibori tobora yuksalib borayotgani doʻst 
Oʻzbekiston xalqini ham behad mamnun etmoqda.

Soʻzimning yakunida tilagim shuki, dunyoga 
 Maxtumquli Firogʻiy kabi buyuk zotlarni bergan turkman 
diyori doimo gullab-yashnasin!

Xalqlarimiz tinch-totuv, azaliy doʻstligimiz boqiy 
boʻlsin! Davomi 4-betda

BUYUK AJDODLARNING BOY MEROSI XALQLARIMIZ O‘RTASIDAGI BIRODARLIK VA 
HAMJIHATLIK RISHTALARINI MUSTAHKAMLASHDA ULKAN MA’NAVIY KO‘PRIK

O‘zbekiston Respublikasi Prezidenti Shavkat Mirziyoyev Turkmaniston Prezidenti Serdar Berdimuhamedovning taklifiga 
binoan 10-11-oktabr kunlari amaliy tashrif bilan Ashxobod shahrida bo‘ldi.

Davlatimiz rahbari 11-oktabr kuni turkman 
shoiri va mutafakkiri Maxtumquli Firogʻiy 
tavalludining 300 yilligiga bagʻishlangan 
“Zamon va sivilizatsiyalarning oʻzaro 
bogʻliqligi — tinchlik va taraqqiyot asosi” 
mavzusidagi xalqaro forumda ishtirok etdi.

Turkmaniston Prezidenti Serdar Berdi-
muhamedov raisligida oʻtgan tadbirda Rossiya 
Federatsiyasi Prezidenti Vladimir  Putin, 
Qozogʻiston Respublikasi Prezidenti Qosim-
Jomart Toqayev, Qirgʻiz Respub likasi Prezidenti 
Sadir Japarov, Tojikiston Respublikasi 
Prezidenti Emomali Rahmon, Eron Islom 
Respublikasi Prezidenti Masʼud Pezeshkiyon, 
Pokiston Islom Respublikasi Prezidenti 
Osif Ali Zardariy, Moʻgʻuliston Prezidenti 
Uxnaagiyn Xurelsux, Armaniston Respublikasi 
Prezidenti Vaagn Xachaturyan, xorijiy davlatlar 
parlamentlari rahbarlari va yuqori martabali 
vakillari, xalqaro va mintaqaviy tashkilotlar 
boshliqlari ham qatnashdi.

Davlatimiz rahbari oʻz nutqida forumning 
oʻtkazilishi xalqlarimiz oʻrtasidagi birodarlik 
va hamjihatlik rishtalarini mustahkamlash, 
mamlakatlarimizni bir-biriga yanada yaqin-
lashtirish, boy maʼnaviy merosimizni butun 
dunyoga targʻib qilish yoʻlida ulkan amaliy qadam 
boʻlishini taʼkidladi.

Maxtumquli Firogʻiyning ijodiy merosi 
nafaqat Sharq mumtoz sheʼriyatini, balki jahon 
adabiyotini ham boyitganligi qayd etildi.

Oʻzbekistonda Maxtumquli ijodi yuksak 
qadrlanadi. Shoir Xiva shahridagi Shergʻozixon 
madrasasida tahsil olib, dunyoviy va diniy 
ilmlarni oʻrgangan. U buyuk oʻzbek shoiri va 
mutafakkiri Alisher Navoiyni chuqur hurmat 
qilgan.

Joriy yilda Oʻzbekistonda Maxtumquli 
Firogʻiy tavalludining 300 yilligi keng 
nishonlanayotgani taʼkidlandi. Anjuman, 
seminar, adabiy kecha, tanlov, spektakllar va 
boshqa tadbirlar oʻtkazilmoqda. Oʻzbek va 

turkman kinoijodkorlari tomonidan shoir haqida 
hamkorlikda badiiy film suratga olindi.

Oʻzbekiston yetakchisi Turkmaniston tashab-
busi bilan BMT Bosh Assambleyasi tomonidan 
eʼlon qilingan “Xalqaro tinchlik va ishonch yili” 
doirasida kelgusi yili Ashxobod shahrida global 
sammit oʻtkazilishini qoʻllab-quvvatladi.

Turkmaniston Prezidenti Serdar Berdi-
muhamedov Oʻzbekiston Prezidentiga maz-
munli nutq hamda Maxtumquli Firogʻiy 
xotirasini abadiylashtirish borasida yurtimizda 
amalga oshirilayotgan chora-tadbirlar uchun 
minnatdorlik bildirdi.

Tadbir nihoyasida forumning yakuniy hujjati 
qabul qilindi.

Shoir va mutafakkir Maxtumquli Firogʻiy 
yubileyiga bagʻishlangan xalqaro forum yakunida 
Oʻzbekiston Respublikasi Prezidenti Shavkat 
Mirziyoyevni taqdirlash marosimi boʻlib oʻtdi.

Turkman xalqining milliy yetakchisi, 
Turkmaniston Xalq Maslahati Raisi  Gurbanguli 

Berdimuhamedov davlatimiz rahbariga 
“Maxtumquli Firogʻiyning 300 yilligi” esdalik 
medalini tantanali ravishda topshirdi.

Prezident Shavkat Mirziyoyev Ashxobod 
shahriga tashrifi doirasida Turkman xalqining 
milliy yetakchisi, Turkmaniston Xalq Maslahati 
Raisi Gurbanguli Berdimuhamedov bilan 
uchrashuv oʻtkazdi.

Davlatimiz rahbari Gurbanguli Berdimu-
hamedovni shoir va mutafakkir Maxtumquli 
Firogʻiy tavalludining 300 yilligiga bagʻishlangan 
xalqaro forum yuksak darajada oʻtkazilgani bilan 
samimiy muborakbod etdi.

Suhbatda Oʻzbekiston — Turkmaniston 
strategik sheriklik munosabatlarini yanada 
kengaytirish, koʻp qirrali hamkorlikni, ayniqsa, 
siyosiy, parlamentlararo, savdo-iqtisodiy va 
madaniy-gumanitar sohalarda chuqurlashtirish 
masalalariga alohida eʼtibor qaratildi.

Oʻzaro tovar ayirboshlash jadal oʻsayotgani, 
birgalikda chegaraoldi savdo hududi barpo 

etilayotgani, energetika, transport, qishloq va 
suv xoʻjaligi sohalarida hamkorlik kuchayib 
borayotgani mamnuniyat bilan qayd etildi.

Faol hududlararo, ishbilarmonlik va madaniy-
gumanitar almashinuv doirasidagi tadbirlar 
muntazam ravishda oʻtkazib kelinmoqda.

Oʻzbekiston va Turkmaniston yetakchilari 
mintaqaviy va xalqaro kun tartibidagi dolzarb 
masalalarni ham koʻrib chiqdilar.

Boʻlajak oliy darajadagi muloqotlar rejasi 
ham muhokama qilindi.

Davlatimiz rahbari Turkman xalqining 
milliy yetakchisiga Maxtumqulining oʻzbek 
tilida nashr etilgan tanlangan asarlari toʻp lamini 
sovgʻa qildi.

Xalqaro forum doirasida Oʻzbekiston 
Respublikasi Prezidenti Shavkat  Mirziyoyev 
Eron Islom Respublikasi Prezidenti  Masʼud 
Pezeshkiyon bilan ham uchrashdi.

Oʻzbekiston bilan Eron oʻrtasidagi 
koʻp qirrali munosabatlarni yanada 

 r ivoj lant i r ishning dolzarb masalalar i 
muhokama qilindi.

Turli darajalardagi faol aloqalar va samarali 
almashinuvlar davom etayotgani mamnuniyat 
bilan qayd etildi. Tovar ayirboshlash hajmi va 
qoʻshma korxonalar soni ortib bormoqda.

Davlat rahbarlari kooperatsiya loyihalarini 
qoʻllab-quvvatlash va tezkor amalga oshirish, 
Imtiyozli savdo bitimi doirasidagi mahsulotlar 
roʻyxatini kengaytirish muhimligini 
taʼkidladilar.

Oʻzbekiston va Eron yetakchilari xalqaro 
va mintaqaviy kun tartibi yuzasidan ham fikr 
almashdilar.

Shu bilan Prezident Shavkat Mirziyoyevning 
Turkmanistonga amaliy tashrifi yakunlandi.

Aeroportda davlatimiz rahbarini Turk man 
xalqining milliy yetakchisi, Turkmaniston Xalq 
Maslahati Raisi Gurbanguli Berdimuhamedov 
kuzatib qoʻydi.

OʻzA

Mazkur maqola Oʻzbekiston “Adolat” 
sotsial-demokratik partiyasiga saylovoldi tashviqoti uchun 

ajratilgan bepul nashr maydoni doirasida 
eʼlon qilinmoqda. 3-betga qarang.

Mening tanloviM — obod vataniM!
27-OKTABR — OlIY MAJlIS 

QONUNCHIlIK PAlATASI 
VA MAHAllIY 

KENGASHlAR DEPUTATlARI 
SAYlOVI KUNI

Bugungi davr bilan hamnafas boʻlish uchun davlat tilini raqamlashtirish borasida muayyan 

ishlar amalga oshirildi. Masalan, “Oʻzbek tili izohli lugʻati”ning veb-sayti — izohli.uz 
yaratildi. Oʻzbekcha matnlarni tahrir qilish hamda ularni lotin va kirill yozuviga oʻgirish, 
soʻzlarning lugʻaviy maʼnosini koʻrsatishga moʻljallangan tahrirlovchi.uz elektron dasturi 

ishga tushirildi.

Sharh

Hududlar hayoti

Yillar oʻtdi. Qaqroq choʻldan koʻrkam 
manzilga aylangan bugungi Bandixonda 
yashayotgan Oʻzbekiston xalq baxshisi 
Safar Shaydulov yurtni madh etishdan 
charchamaydi.

Vazirlar Mahkamasining 2010-yil 
24-dekabrdagi qarori bilan Surxondaryo 
viloyatining Bandixon tumani tugatilib, 
hududi Qiziriq tumaniga qoʻshib yuborilgan, 
adirlik hamda choʻl qurshovida qolgan bu 
manzil taraqqiyotdan sezilarli ortda qolib 
ketayotgandi. Shu bilan birga, xalqaro 
magistraldan uzoqdagi mazkur hududda 
asosan, paxta va gʻalla yetishtirilardi.

Prezidentimizning 2019-yil 17-18-oktabr 
kunlari Surxondaryo viloyatiga navbatdagi 
tashrifida berilgan topshiriqqa muvofiq, 
viloyat tarkibida Bandixon tumanini tashkil 
etish masalasi oʻrtaga tashlandi.  Vazirlar 
Mahkamasining “Surxondaryo viloyati 
tarkibida tashkil etilgan Bandixon tumani 
hokimligining tashkiliy masalalari hamda 
2020-2022-yillarda tumanni kompleks ijti-
moiy-iqtisodiy rivojlantirish chora-tadbirlari 
toʻgʻrisida”gi qarori qabul qilindi. Qarorga 
muvofiq, Surxondaryo viloyati tarkibida 

Bandixon tumani hokimligi qayta tashkil 
etildi.

Oradan besh yil oʻtib, bu qaror hududda 
qishloq xoʻjaligi, ayniqsa, chorvachilikni 
rivojlantirish, aholi bandligini taʼminlash, 
tumanni ijtimoiy-iqtisodiy jihatdan yanada 
taraqqiy ettirishga oʻzining ijobiy taʼsirini 
koʻrsatdi. Ayni paytda Bandixon tumanidagi 
22 ta mahallada 83 ming 400 fuqaro istiqomat 
qiladi.

Bugun yoʻlingiz tushib, Bandixon tumani 
markazi va mahallalarida boʻlsangiz, osmonga 
boʻylayotgan imoratlar, ravon yoʻllar, katta 
hajmdagi qurilish va obodonlashtirish 
ishlariga guvoh boʻlasiz.

— Tumanimiz qayta tashkil etilgandan 
buyon oʻtgan qisqa vaqtda koʻplab ijtimoiy 
soha obyektlari yangidan bunyod etildi, — 
deydi “Bandixon” MFY hokim yordamchisi 
Sherzod Aliqulov. — 2020-yilda hududda 
3 ta davlat maktabgacha taʼlim tashkiloti 
faoliyat yuritgan boʻlsa, hozir ular soni 64 ta.  
Shuningdek, tuman markaziy shifoxonasi 
qurilib, foydalanishga topshirildi. Hudud 
ichidagi 101 kilometr yoʻl joriy taʼmirlandi, 
45 kilometr masofada yangidan ichimlik suv 
tarmogʻi tortildi, sanoat, xizmat koʻrsatish 
sohalari ham jadal rivojlanmoqda. Avvallari 
asosan, paxta va gʻalla yetishtirilgan tuman 
hozir sanoatlashyapti. 100 ga yaqin sanoat 
korxonasi faoliyat yuritmoqda. Oʻtgan yili 
yangidan 24 ta sanoat korxonasi ish boshladi. 

Ularga 180 milliard soʻmdan ortiq kredit 
mablagʻi ajratildi.

Aholiga qulaylik yaratish va hudud 
infratuzilmasini yaxshilash maqsadida 
tumanda keng koʻlamli ishlar qilinmoqda. 
Jumladan, budjetdan tashqari mablagʻ 
hisobidan joriy yilning birinchi yarmida 
tuman markazidan oʻtuvchi yoʻl boʻylab 
4,4 kilometr masofaga tungi yoritqichlar 
oʻrnatildi. Mazkur tumanni boshqa hududlar 
bilan bogʻlovchi avtomobil yoʻlining yonidan 
jami 2450 metr uzunlikdagi beton ariqlarni 
yotqizish ishlari yakuniga yetkazildi. 
Shuningdek, “Bandixon” MFY uchun 
yangidan zamonaviy mahalla binosi qurilib, 
foydalanishga topshirildi.

— Bandixon asosan, qishloq xoʻjaligi 
va chorvachilikka ixtisoslashgan hudud 
sanalardi. Bugun qator sohalar birdek rivoj-
lanayotganini koʻrish mumkin. Masalan, suv 
jiddiy muammo edi. Bugun birma- bir bu 
masala ham yechilmoqda. Suv va oqova suv 
obyektlarini qurish masalasiga alohida eʼtibor 
qaratilmoqda. Suv boʻlgan joyda esa hayot 
qaynaydi. Hozir Bandixon shunday, — deydi 
mehnat faxriysi Xudoynazar Bekmurodov.

Bandixon tumanida yoʻl infratuzilmasini 
yaxshilash borasida ham muayyan ishlar 
qilinyapti. Xususan, tuman markazidan 
oʻtuvchi va hududni boshqa tumanlar bilan 
bogʻlovchi, davlat ahamiyatidagi “Manguzar 
— Jarqoʻrgʻon — Bandixon — Oltinsoy — 

Denov” avtomobil yoʻlida joriy taʼmirlash 
ishlari bajarilmoqda.

— Tuman “Yoʻllardan foydalanish” 
korxonasi davlat muassasasi 2024-yil 
holatiga koʻra, 4 R 100 avtomobil yoʻlining 
92-100 hamda 108-119 kilo metri oraligʻidagi 
13 kilometr 450 metr yoʻlni joriy taʼmirlashga 
masʼul etib belgilangan, — deydi ushbu 
muassasa mutaxassisi Nuriddin Tillayev. 
— Davlat ahamiyatidagi ushbu yoʻl koʻp 
yillardan buyon nosoz boʻlib, taʼmirtalab 
holatga kelib qolgan edi. Shuning uchun bu 
yoʻnalishda tez-tez yoʻl transport hodisalari 

yuz berib turardi. Yoʻl infratuzilmasini 
yaxshilash borasidagi ishlar doirasida harakat 
jadalligi yuqori, serqatnov boʻlsa-da, koʻp 
yillardan buyon eʼtibordan chetda qolgan 
ushbu yoʻl ham taʼmirlanishga tushib, hudud 
ahlining koʻp yillik orzusi ushalyapti.

Yoʻlsozlik — ulugʻ, shu bilan birga, 
mashaqqatli kasb. Xalqimizning “Yoʻl qurish 
— savob”, degan purmaʼno naqli zamirida 
ham ana shu hayot haqiqati mujassam. Chunki 
kichik bir yoʻl yoki koʻp rik bunyod etilishi 
tufayli qanchadan qancha odamlarning 
mushkuli osonlashib,  manzili yaqinlashadi. 

Bandixon tumanining chekka va olis 
mahallalarini ham obod qilish va aholiga 
qulaylik yaratish borasida bajarilayotgan 
ishlar koʻlamini hududdagi ichki koʻchalar 
obodligi misolida ham koʻrish mumkin.

Bandixon tumani markazi hamda hududning 
olis va chekka hududlaridagi mahallalarda 
ham elektr energiyasi taʼminotini yaxshilash 
boʻyicha qator chora-tadbirlar koʻrilmoqda. 
Bu manzillarda bundan toʻrt-besh yil avval 
ham bir kecha-kunduzda aholiga atigi 3-4 soat 
elektr energiyasi berilgan boʻlsa, bugun chiroq 
umuman oʻchmaydigan boʻldi. Shunga mos 
ravishda tadbirkorlik ham rivojlanib bormoqda. 
Ayni kunlarda tumanning Oʻrgʻulsoy 
mahallasida elektr energiyasi taʼminotini 
yanada yaxshilash borasidagi ishlar jadal 
surʼatda bajarilmoqda.

2024-yilning birinchi yarmida tumanda 
jami 125 ta temir-beton tayanch va 3 ta 
transformator punkti oʻrnatildi. “Tashab-
busli budjet” loyihasining amaliyotga joriy 
etilayotgani chekka va olis mahallalarning 
tuproq va tosh koʻchalarini asfaltlash 
imkoniyatini kengaytirmoqda. Bugungi 
saʼy-harakatlardan ang lash mumkinki, qisqa 
muddatda Bandixon tumanining eng olis 
va chekka mahallalari ham eng namunaviy, 
obod va goʻzal koʻrinishga keladi.

Sarvar TOʻRAYEV,
“Yangi Oʻzbekiston” muxbiri

CHO‘LNI BO‘STONGA AYLANTIRAYOTGAN TASHABBUSBundan oʻn yillar nari-
berisida bandixonlik baxshi 
Safar Shaydulov otasi — usta 
Normurod doʻmbirasoz yasagan 
doʻmbirani chertib-chertib 
terma, doston aytar edi. U 
paytlar baxshi deganni birov 
yoʻqlamasdi ham...

2024-yil 27-sentabrda “Aholi bandligi toʻgʻrisida”gi 
Oʻzbekiston Respublikasi qonuniga oʻzgartirish va 
qoʻshimchalar kiritish haqida”gi qonun qabul qilinishi 

mehnat sohasidagi munosabatlarni takomillashtirishda yana bir 
muhim qadam boʻldi.

“Oʻzbekiston — 2030” strategiyasini 
“Yoshlar va biznesni qoʻllab-quvvatlash 
yili”da amalga oshirishga oid davlat das turida 
ham aholi bandligini taʼminlash boʻyicha 
qator vazifalar belgilanib, shu asosda ish 
yuritilyapti.

Davlatimiz rahbarining joriy yil 
9-yanvardagi “2024-yilda yangi ish oʻrinlarini 
tashkil etish va aholi bandligiga koʻmaklashish 
dasturi toʻgʻrisida”gi qarorida belgilangan 
vazifalar ijrosini samarali taʼminlash boʻyicha 
tizimli ishlar bajarilmoqda. Xususan, bandlik 
dasturi doirasida ochilgan ish oʻrinlari va band 
boʻlgan aholini onlayn rejimda kuzatib borish 
maqsadida tegishli vazirlik va idoralarning 
elektron maʼlumotlar bazasiga integratsiya 
qilingan “yangiish.mehnat.uz” elektron plat-
formasi ishga tushirildi. Platforma orqali 
joriy yilning birinchi yarim yilligida doimiy, 
mavsumiy va vaqtinchalik ishlarda 2,9 million 
kishining bandligi taʼminlandi.

2024-yil 27-sentabrda “Aholi bandligi 
toʻgʻrisida”gi Oʻzbekiston Respublikasi 
qonuniga oʻzgartirish va qoʻshimchalar kiritish 
haqida”gi qonun qabul qilinishi mehnat 
sohasidagi munosabatlarni takomillashtirishda 
yana bir muhim qadam boʻldi.

Kambagʻallikni qisqartirish va bandlik 
vazirligi maʼlumotiga koʻra, joriy yilning 
6 oyida aholi bandligini taʼminlash va 
kambagʻallikni qisqartirish maqsadida 113 
ming ishsiz kasb-hunar va tadbirkorlik 
koʻnikmalari boʻyicha  oʻqitildi. Xorijiy tillarni 

oʻrganayotganlar safi kengayib boryapti. 64 
ming shaxs chet davlatlarga qonuniy, xavfsiz 
hamda uyushgan holda ishga yuborildi.

Sayxunobod, Uychi, Gʻijduvon va 
Zarbdor tumanlari tajribasi asosida 
hududlarda iqtisodiy kompleks mahallaga 
tushib ish yurityapti. Natijada  
4 mingdan ortiq mahalla sanoat va qish-
loq  xoʻjaligiga ixtisoslashtirilib,  

1 mil lion 600 ming kishining bandligi 
taʼminlandi. Yil yakuniga qadar ushbu taj riba 
asosida 2 million 416 ming kishini ishli qilish 
rejalashtirilgan.

Aholi bandligi sohasidagi huquqiy asoslar 
takomillashib borayotgani bu jab hadagi 
ishlar koʻlami yanada kengayishiga zamin 
yaratadi. Mazkur qonunga asosan, res publika 
ijro etuvchi hokimiyat organlari (vazirlik va 
idoralar) nomlanishi maʼmuriy islohotlar 
doirasida oʻzgartirilgani bois, ushbu sohada 
vakolatli davlat organi etib Oʻzbekiston 
Respublikasi Kambagʻallikni qisqartirish 
va bandlik vazirligi belgilandi. Shuningdek, 
sohada ochiqlik va shaffoflikni taʼminlash 
uchun boʻsh ish oʻrinlari mavjudligi 
toʻgʻrisidagi maʼlumotlarni ish beruvchi 
tomonidan elektron tarzda yuborish shartlari 
va xodimlarni ommaviy ravishda ishdan 
boʻshatish mezonlari, mehnat shartnomasi 
alohida asoslarga koʻra bekor qilinganda, 
moddiy jihatdan qoʻllab-quvvatlash boʻyicha 
qoʻshimcha kafolatlar berish shartlari 
belgilandi.

— Xodimlarni ommaviy ravishda ishdan 
boʻshatish mezonlari ushbu qonunda aniq 
belgilab berildi va ushbu meʼyor yangi 
tahrirdagi Mehnat kodeksi bilan oʻzaro 
muvofiqlashtirildi, — deydi Oliy Majlis 
Senatining budjet va iqtisodiy islohotlar 
masalalari qoʻmitasi raisi oʻrinbosari Qobul 
Tursunov. — Bu kelgusida ishchilarni ijtimoiy 
himoya qilishni yanada kuchaytirishga xizmat 

qiladi. Shu bilan birga, aholi bandligini 
ragʻbatlantirish va tadbirkorlikka jalb etish 
maqsadida taqdim etiladigan subsidiyalarning 
moliyaviy manbalari belgilanib, ssuda 
ajratilishini rad etish asoslari kiritildi.

Ish qidirayotgan shaxslarni roʻyxatga 
olish tartibi ham soddalashtirilmoqda. Unga 
koʻra, ish qidirayotgan shaxslarning ish staji, 
maʼlumoti (mavjud boʻlgan taqdirda), ish haqi 

toʻgʻrisidagi va boshqa maʼlumotlar mahalliy 
mehnat organi tomonidan masʼul davlat 
organlari va tashkilotlardan mustaqil ravishda, 
shu jumladan, “Raqamli hukumat” tizimi 
idoralararo integratsiyalashuv platformasi 
orqali soʻrab olinishi belgilandi. Shuningdek, 
maʼlumoti toʻgʻrisidagi hujjatning aslini yoki 
koʻchirma nusxasini, ish joyidan oxirgi oʻn 
ikki oy uchun ish haqi (mehnat daromadi, 
pul taʼminoti) toʻgʻrisidagi maʼlumotnomani 
taqdim etish talabi bekor qilinmoqda. Bu 
choralar aholining ortiqcha ovoragarchiligiga 
chek qoʻyadi.

Ishga joylashtirishga doir yoʻllanmalar va 
ishga joylashishga koʻmaklashish yuzasidan 
murojaatnomalar asosida ish qidirayotgan 
shaxslarni ishga joylashtirish tartibi “Davlat 
fuqarolik xizmati toʻgʻrisida”gi qonun 
talablariga koʻra muvofiqlashtirildi. Bundan 
tashqari, mehnat shartnomasi alohida 
asoslarga muvofiq bekor qilinganda moddiy 
jihatdan qoʻllab-quvvatlash boʻyicha 
qoʻshimcha kafolatlar belgilandi. Unga koʻra, 
mehnat shartnomasi bekor qilingan taqdirda 
ish qidirish davrida oʻrtacha oylik ish haqining 
ishdan boʻshatish nafaqasi hisobga olingan 
holda, biroq koʻpi bilan ikki oyga saqlanib 
qolishi xodimlar uchun kafolatlanishi nazarda 
tutilgan.

Qonunda ishdan va ish haqi (mehnat 
daromadi)dan mahrum boʻlgan shaxslarga 
ishsizlik nafaqasi miqdorini belgilash 
shartlariga aniqlik kiritilib, ishsizlik 
nafaqasini toʻlashni tugatish va toʻxtatib 
turish tartibi takomillashtirildi. Shu bilan 
birga, haq toʻlanadigan jamoat ishlariga 
jalb etiladigan shaxslar bilan bunday 
ishlarda ishtirok etish uchun mehnat 
shartnomasini oʻn bir oygacha boʻlgan 
muddatga tuzish asoslari, ishsiz shaxs-
larga stipendiya toʻlash shartlari belgilandi 
hamda Bandlikka koʻmaklashish davlat 
jamgʻarmasi mablagʻlaridan foydalanish 
yoʻnalishlari takomillashtirildi.

Qonunchiligimizga kiritilgan bunday 
oʻzgartirishlar ishga joylashtirish boʻ-
yicha aholiga koʻrsatilayotgan xizmatlar 
samaradorligini oshirish, ish beruvchilar 
tomonidan mahalliy mehnat organlariga 
boʻsh ish oʻrinlarini taqdim etish jarayonini 
soddalashtirish, band lik xizmatlarini 
koʻrsatishda turli muammolarni bartaraf 
etishga xizmat qiladi. Eng muhimi, ochiq va 
shaffof tizim aholining davlat organlariga 
ishonchini mustahkamlaydi.

Qonun rasmiy eʼlon qilingan kundan 
eʼtiboran kuchga kirdi.

Bahor XIDIROVA,
“Yangi Oʻzbekiston” muxbiri

BANDLIK SOHASIDA 
MEHNAT MUNOSABATLARI 
TAKOMILLASHTIRILYAPTI

Mamlakatimizda aholi bandligini taʼminlash, ehtiyojmand 
va ishsiz fuqarolarni ijtimoiy himoya qilish, iqtisodiyot 
tarmoqlari va tadbirkorlikni rivojlantirish orqali yangi ish 
joylari yaratish borasida tizimli ishlar bajarilmoqda. Keyingi 
yillarda bandlik yoʻnalishidagi islohotlarning huquqiy 
asosini mustahkamlash va sohani tubdan takomillashtirishga 
qaratilgan 5 ta qonun, 1 ta kodeks, Prezidentimizning 30 dan 
ortiq farmon va qarori qabul qilindi.

TILI ERKIN ULUSNING DILI ERKIN

Dunyoda millatni millat sifatida ushlab turgan omillar bor. 
Shulardan biri milliy qadriyatlarimiz, ota-bobolarimiz qarashlarini, 
millatning maʼnaviy qiyofasini belgilab beradigan ona tilimizdir. 
Bu yil oʻzbek tiliga davlat tili maqomi berilganining 35 yilligini 
nishonlayapmiz. Oʻtgan yillar mobaynida oʻzbek tilining 
qadri qanchalik mustahkamlandi? Uning istiqbolini qanday 
koʻrmoqdamiz?

Oʻzbekiston Respublikasi Vazirlar 
Mahkamasining Davlat tilini rivojlantirish 
departamenti tomonidan tashkil etilgan davlat 
tili masalalari boʻyicha maslahatchilar uchun 
respublika seminarida shu kabi savollarga 
javob berildi. 

Darhaqiqat, bugun til siyosati umummilliy 
harakatga aylandi, deya baralla ayta olamiz. 
Xususan, Prezidentimizning 2020-yil 
20-oktabrdagi farmoni bilan tasdiqlangan 
2020-2030-yillarda oʻzbek tilini rivojlantirish 
va til siyo satini takomillashtirish konsepsiyasi 
qabul qilingan edi. Tadbirda aynan ushbu 
konsepsiyani sifatli amalga oshirish boʻyicha 
maslahatchilar oldida turgan nav batdagi 
ustuvor vazifalar haqida fikr almashildi. 

Seminarda soʻzga chiqqanlar davlat tilini 
rivojlantirish boʻyicha qabul qilingan normativ-
huquqiy hujjatlarning mazmun-mohiyati, 
oʻzbek tilining rivoj lanish tendensiyalari, 
davlat tilida ish yuritish boʻyicha malaka 
oshirish ishlarini sifatli tashkil qilish masalalari 
yuzasidan maʼruzalar qildi.

Keyingi yillarda davlat tili borasida 
bir qator ijobiy ishlar amalga oshirilyapti. 
Jumladan, davlat tili boʻyicha 
maslahatchilar tomonidan tegish li vazirlik 
va idoralar bilan hamkorlikda oʻtgan 
davrda 100 mingdan ortiq geografik 
obyektning nomi belgilangan tartibda 
davlat reyestriga kiritildi. Hududlardagi 
150 mingdan ortiq tashqi yozuvlarni 
davlat tili va reklama toʻgʻrisidagi qonun 
hujjatlariga muvofiqlashtirdi. Oʻzbek tilini 
rivojlantirish jamgʻarmasi tomonidan 
2020-2024-yillarda 58 nomda 152 ming 
nusxadan ortiq sohaviy lugʻatlar va 
qoʻllanmalar chop etildi. 

Bugungi davr bilan hamnafas boʻlish 
uchun davlat tilini raqamlashtirish borasida 
muayyan ishlar amalga oshirildi. Masalan, 
“Oʻzbek tili izohli lugʻati”ning veb-sayti — 
izohli.uz yaratildi. Oʻzbekcha matnlarni tahrir 

qilish hamda ularni lotin va kirill yozuviga 
oʻgirish, soʻzlarning lugʻaviy maʼnosini 
koʻrsatishga moʻljallangan tahrirlovchi.uz 
elektron dasturi ishga tushirildi.

Seminar doirasida oʻzbek tiliga davlat tili 
maqomi berilganining 35 yilligiga bagʻishlab 
oʻtkazilgan “Qadring baland boʻlsin, ona 
tilim” tanlovi gʻoliblarini taqdirlash marosimi 
ham boʻlib oʻtdi.

Ushbu tanlov Prezidentimizning 2019-
yil 21-oktabrdagi “Oʻzbek tilining davlat 
tili sifatidagi nufuzi va mavqeini tubdan 
oshirish chora-tadbirlari toʻgʻrisida”gi hamda 
2020-yil 20-oktabrdagi “Mamlakatimizda 
oʻzbek tilini yanada rivojlantirish va til 
siyosatini takomillashtirish chora-tadbirlari 
toʻgʻrisida”gi farmonlari ijrosini taʼminlash, 
davlat tilining hayotimizdagi oʻrni va nufuzini 
oshirish maqsadida Davlat tilini rivoj lantirish 
departamenti tomonidan 2020-yildan buyon 
oʻtkazib kelinadi.

Tanlov ikki yoʻnalishda — davlat tili 
ustuvorligi taʼminlangan “Eng namunali 
hudud” (tuman va shahar hokimliklari) 

hamda “Davlat tilida ish yuritish yoʻlga 
qoʻyilgan eng yaxshi tizim” yoʻnalishida 
oʻtkaziladi. 

Tadbir doirasida mazkur tanlovning 
bu yilgi gʻoliblari munosib taqdirlandi. 
Qolaversa, unda faol ishtirok etgan tuman 
hokimliklari hamda respublika idoralari 
vakillariga maxsus sovgʻalar topshirildi.

Yana bir muhim jihat, oʻzbek tilining 
rivoji, uning porloq istiqboli uchun 
beminnat xizmat qilayotgan bir guruh 
yurtdoshlarimizga ham alohida eʼtibor 
qaratildi. Yaʼni oʻzbek tilining boyligi va 
goʻzalligini tarannum etgan, uni keng targʻib 
qilishda, maxsus kitoblarni tayyorlash va 
nashr etishda faol qatnashayotgan olimlar, 
ijodkorlar, jurnalistlar va boshqa faollar 
esdalik sovgʻalari bilan taqdirlandi. Bundan 
tashqari, hududlarda oʻzbek tili rivoji uchun 
munosib hissa qoʻshib kelayotgan bir guruh 
maslahatchilar sovgʻalar bilan mukofotlandi.

Sardor TOLLIBOYEV, 
“Yangi Oʻzbekiston” muxbiri

YANGI O‘ZBEKISTON
Adolatli jamiyatni birgalikda quramiz! 
“Adolat” partiyasining nomzodlariga 

ovoz bering! 3
2024-yil 12-oktabr, 207-son

oʻzbekiston “adolat” sotsial-deMokratik partiyasi va 
uning noMzodlariga ovoz bering!

Jamiyatda Konstitutsiya va qonun ustuvorligi 
taʼminlanganligi, shuningdek, faoliyati shaxs, jamiyat 

va davlat manfaatlarini ishonchli va adolatli himoya 
qilishga yoʻnaltirilgan odil sudlovning mavjudligi huquqiy 

davlatning muhim belgisi hisoblanadi. 

FUQAROLARNING HUQUQ VA MANFAATLARINI
 HIMOYA QILISH – ADOLATLI JAMIYAT BARPO

ETISHNING MUHIM POYDEVORI

Shu bois, Oʻzbekiston “Adolat” sotsial-
demokratik partiyasi Konstitutsiya va qonunlar 
ustuvorligi taʼminlangan hamda inson huquqlari 
va erkinliklari himoyalangan huquqiy davlat 
qurishni bosh maqsadi sifatida eʼtirof etib, bu 
borada, eng avvalo, jamiyatda Konstitutsiya 
va qonun ustuvorligini taʼminlash, adolatli va 
mustaqil sud tizimini yaratish orqali fuqarolarning 
odil sudlovga boʻlgan ishonchini mustahkamlashni 
ustuvor vazifa sifatida qayd etadi.

Shu jihatdan, partiya inson, uning huquqlari, 
erkinliklari va qonuniy manfaatlari davlat va 
jamiyatning eng yuksak qadriyatlari ekanligini 
tan olib, ijtimoiy adolat va qonun ustuvorligini 
taʼminlash borasida kelgusi besh yillik faoliyati 
uchun strategik hujjat vazifasini oʻtaydigan 
oʻz Saylovoldi dasturida muhim gʻoya va 
tashabbuslarni, ularni samarali amalga oshirishga 
qaratilgan qator vazifalarni taklif etmoqda.

Odil sudlovni taʼminlash 
yoʻlidagi muhim tashabbuslar

Taʼkidlash kerakki, partiyamiz qonunlarni ijro 
etish jarayonida ularga nisbatan har qanday formal 
munosabatda boʻlish va buning natijasida adolatga 
putur yetkazish holatlarini aniqlash va bartaraf 
etishni oʻzining eng muhim vazifalaridan biri 
sifatida belgilaydi. Qonunlarni samarali ijro etish 
va adolatni taʼminlash esa huquqiy-demokratik 
davlatning zaruriy sharti hisoblangan adolatli, 
mustaqil odil sudlov faoliyatiga borib taqaladi.

Shundan kelib chiqib, partiya huquqiy davlat 
barpo etishda, eng avvalo,  adolatli va mus taqil 
sud tizimini yaratishni maqsad qilgan. Bu boradagi 
eng muhim tashabbuslarimizdan biri sudyalar 
sonini koʻpaytirish va ularning ixtisoslashuvini 
kengaytirish hisob lanadi. 

Bugungi kunda ayrim hollarda sudyaning 
oʻrtacha ish hajmi bir necha yuzlab sud ishlari va 
materiallarni tashkil etmoqda. Bu esa, oʻz navbatida, 
sudlar tomonidan ishlarni koʻrish muddatiga va 
sifatiga salbiy taʼsir oʻtkazmoqda.

Statistik raqamlarga eʼtibor qaratadigan 
boʻlsak, 2023-yil davomida jinoyat ishlari 
boʻyicha birinchi instansiya sudida 58 418 ta 
jinoyat ishi, 600 966 ta maʼmuriy huquqbuzarlik 
toʻgʻrisidagi ish koʻrib chiqilgan. Shuningdek, 
fuqarolik ishlari boʻyicha sudlar 943 892 ta, 
iqtisodiy sudlar 271 748 ta ishni koʻrib chiqqan.

Buning natijasida jinoyat ishlari boʻyicha 
tuman, shahar sudining bir sudyasi bir oyda 
oʻrtacha 200 ga yaqin ishni, fuqarolik ishlari 
boʻyicha tumanlararo, tuman, shahar sudining 
sudyasi 300 ga yaqin, tumanlararo, tuman, shahar 
iqtisodiy sudining sudyasi esa 200 ga yaqin ishni 
koʻrib chiqishiga toʻgʻri kelmoqda.

Xorijiy davlatlar tajribasiga eʼti bor qaratadigan 
boʻlsak, bir sudya bir oyda AQSHda oʻrtacha 
40 ta, Kanadada 50 ta, Yaponiya da 10 ta, 
Germaniyada 15 ta va Buyuk Britaniya 20 ta ish 
koʻradi.

Hozirda shiddat bilan oʻzgarib borayotgan 
zamonda ayrim toifadagi ishlar borki, sudyalardan 
mazkur ishlarni hal qilishda nafaqat chuqur 
yuridik bilimlarni, balki boshqa sohalar boʻyicha 
koʻnikmalarni ham talab etadi. Masalan, 
intellektual mulk huquqi boʻyicha sudya boʻlish 
uchun yuqori malakali huquqshunos boʻlishning 
oʻzi kamlik qiladi, texnika, raqamli texnologiyalar 
sohalari boʻyicha ham bilimlar kerak boʻladi. 

Shu bois, sudyalar resursidan oqilona 
foydalanish hamda fuqaro va tadbirkorlar 

sansolarligining oldini olish uchun sudyalarning 
sohalar boʻyicha ixtisoslashuvini kengaytirish 
muhim ahamiyatga ega.

Bugungi kunda mehnat, soliq, moliya, 
intellektual mulk, voyaga yetmaganlar 
huquqlariga oid yoʻnalishlar murakkabligiga 
koʻra ixtisoslashuvni talab etadi. Agar xorijiy 
tajribaga qaraladigan boʻlsa, mehnat sudlari 
Germaniya, Fransiyada, intellektual sudlar 
Yaponiya, Janubiy Koreyada samarali faoliyat 
koʻrsatmoqda. 

Shuning uchun ham hozirda eng dolzarb 
boʻlgan sohalar, yaʼni mehnat, soliq, moliya, 
intellektual mulk, voyaga yetmaganlar 
huquqlarini himoya qilish masalalari boʻyicha 
sudyalar ixtisoslashuvini amalga oshirish muhim 
ahamiyatga ega.

Shu oʻrinda biz Oʻzbekiston Ekologik 
partiyasining Saylovoldi dasturida ilgari 
surilgan ekologiya sohasidagi huquqbuzarliklarni 
va jinoiy ishlarni koʻrib chiqish boʻyicha 
ixtisoslashgan sudlarni tashkil etish boʻ-
yicha sudlarning ixtisoslashuviga oid taklifini 
asosli deb hisoblamaymiz. Chunki shundoq ham 
mamlakatimizda mazkur sohadan-da muhim 
boʻlgan sudlar ixtisoslashuv yoʻnalishlari mavjud. 
Toʻgʻri, atrof-muhit va ekologiya eng muhim 
soha, lekin bu alohida sudlar ixtisos lashuviga 
ehtiyoj mavjud degani emas. Avvalo, ixtisoslashuv 
talab qilinadigan sohalarni sudyalarning 
ixtisoslashuvidan boshlash kerak.  

Partiyamiz tomonidan ilgari surilayotgan 
har bir tuman va shaharda fuqarolik ishlari 
boʻyicha sudlarni tashkil etish muhim 
ahamiyatga ega boʻlib, buni quyidagicha asoslash 
mumkin:

Birinchidan, ayrim tumanlarda tashkil etilgan 
fuqarolik ishlari boʻyicha tumanlar aro sudlar 
boshqa tuman aholisiga ancha noqulayliklar 
keltirib chiqarmoqda. Misol uchun, Jizzax 
viloyatida tashkil etilgan fuqarolik ishlari boʻyicha 
Doʻstlik tumanlararo sudiga Mirzachoʻl va 
Arnasoy tumanlari aholisi ham fuqarolik ishlari 
yuzasidan murojaat qiladi. Shu bois, har bir tuman 
va shaharda fuqarolik ishlari boʻyicha sudlar 
tashkil etilishi maqsadga muvofiq. 

Ikkinchidan, bugungi kunda fuqarolik ishlari 
boʻyicha tumanlararo sudlarining ish hajmi juda 
katta. Misol uchun, fuqarolik ishlari boʻyicha 
Buxoro tumanlararo sudi bir yilda oʻrtacha 10 
mingga yaqin ish koʻrgan boʻlsa, oʻrtacha 4 
mingga yaqini Buxoro tumani bilan bogʻliq, 
qolgan qismi esa Buxoro shahri bilan bogʻliq 
fuqarolik ishlarini tashkil etadi. Har bir tuman va 
shaharda fuqaroviy nizolar soni salmoqlidir. 

Shu bilan birga, partiyamiz tomonidan 
fuqarolar va tadbirkorlik subyektlari ortiqcha 
sarsongarchiligining oldini olish maqsadida davlat 
organi va ular mansabdor shaxslarining qarori va 
xatti-harakati yoki harakatsizligi ustidan maʼmuriy 
sudga shikoyat qilishda nizolarni sudgacha hal 
qilish tartibini joriy qilish, shuningdek, maʼmuriy 
sud ishlarini yuritishda dastlabki eshituv tartibini 
yoʻlga qoʻyish taklifi ham muhim ahamiyatga ega. 

Dastlabki eshituv bosqichi demokratik 
va maqbul institut boʻlib, uning joriy etilishi 
maʼmuriy sud ishlarini yuritish uchun kons truktiv 
yechim boʻla oladi. 

Jahon amaliyotida (AQSH, Germaniya) keng 
qoʻllanilayotgan dastlabki eshituvning samarali va 
ijobiy jihatlaridan biri arizani ish yuritishga qabul 
qilishda taraflarning tortishuvi prinsipiga amal 
qilinishiga va yuqorida bayon etilgan sharoitda 
sudya taraflarning fikrlarini eshitishi va inobatga 
olishi, agar eʼtirozlar boʻlsa, u oʻz ajrimida asoslab 
berish imkonini beradi.

Shuningdek, dastlabki eshituv instituti 
tomonlarga ham asosiy sud muhokamasiga 
 yaxshiroq tayyorgarlik koʻrish imkonini beradi. 
Xususan, tomonlar zarur hujjatlarni va dalillarni 
oldindan tayyorlashlari mumkinligi, ish yuzasidan 
oʻz pozitsiyasini aniqroq va tizimli ravishda 
asoslash imkoniya tini taqdim etadi.

Shu nuqtayi nazardan, maʼmuriy sud ishlarini 
yuritishda dastlabki eshituv tartibi muayyan ish 
boʻyicha muhim dalillarni erta aniqlash orqali 
ishni har tomonlama baholashga yordam beradi. 
Bu esa sud qarorlarining yanada asosli va 
adolatli qabul qilinishiga zamin yaratadi va oʻz 
navbatida, fuqarolarning sud-huquq tizimiga 
boʻlgan ishonchini mustahkamlaydi. 

Shu bilan bir qatorda, maʼmuriy sudga 
shikoyat qilishda nizolarni sudgacha hal qilish 
tartibini joriy qilish tashabbusi ham muhim 
ahamiyat kasb etib, nizolarni munosib va muqobil 
hal qilish borasida qator imkoniyatlarni beradi.

Avvalo, yuqorida qayd etilganidek, 
sudyalarning ish yuklamasi kattaligi ishni sifatli, 
oʻz vaqtida va toʻliq koʻrib chiqishga taʼsir qilishi 
mumkin. Bundan tashqari, nizolarni muqobil 
hal qilish, xususan, sudgacha nizolarni turli 
mexanizmlar asosida hal qilish tendensiyasi jahon 

amaliyotida ham, milliy qonunchiligimizda ham 
oʻzining ijobiy jihatlarini namoyon etmoqda. 
Bu, oʻz navbatida, taraflar uchun ham qator 
yengilliklarni nazarda tutib, oʻzlari uchun maqbul 
yechimlarga kelish imkoniyatini ham beradi.

Albatta, mazkur tashabbus fuqarolar uchun ham 
bir qator qulayliklarga ega. Jumladan, sudgacha 
nizoni hal qilishda sud xarajatlari va davlat 
bojining mavjud emasligi fuqaroning ortiqcha 
sarf-xarajat qilishining oldini olishga, nizolarni 
tezkorlik bilan hal etish asosida manfaatdor 
shaxslar vaqti tejalishiga imkon yaratadi.

Maʼmuriy ishlarni koʻrib chiqishda mazkur 
institutning joriy etilishi sudlar yuklamasini 
kamaytirishga, xarajatlar optimallashishiga, 
nizolarni hal qilish jarayoni tezlashishiga, asosli 
qarorlar qabul qilinishiga, bir soʻz bilan aytganda, 
sud-huquq tizimining yanada samarali faoliyat 
yuritishiga xizmat qiladi.

Bolalar huquqlarini himoya 
qilish tizimini takomillashtirish

Bolalar huquq va erkinliklarini himoya 
qilish davlat va jamiyat hayotidagi muhim 
masalalardan biri hisoblanadi. Bu borada 
 voyaga yetmaganlarga nisbatan yuritilayotgan 

odil sudlovning umumeʼtirof etilgan xalqaro 
standartlarini mamlakatimizda keng joriy etish, 
uning tashkiliy va huquqiy mexanizmlarini 
shakllantirish muhim ahamiyat kasb etadi.

Shu bois, partiya tomonidan bildirilgan 
yuvenal adliya tizimini yoʻlga qoʻyish hamda 
bolaning huquq va erkinliklarini himoya qilish 
bilan bogʻliq tashabbuslar mazkur masalalar 
yechimiga qaratilgan ilgʻor tashabbus lardan biri 
hisoblanadi.

Bugungi kunda mazkur yuvenal adliya 
tizimi 60 dan ortiq xorijiy davlatlarda keng 
qoʻllanilmoqda. Masalan, Fransiyada yuvenal 
adliya tizimi voyaga yetmaganlar ishlari boʻyicha 
sud instansiyasi sifatida joriy qilingan boʻlib, 
oʻz navbatida, ushbu instansiya mazkur sohada 
mutlaq vakolatlarga ega boʻlgan maxsus organlar 
hisoblanadi. 

Yaponiyada yuvenal adliya organi sifatida 
oilaviy sudlarning faoliyati yoʻlga qoʻyilgan boʻlib, 
ular voyaga yetmaganlarga nisbatan yuritiladigan 
barcha ishlarni koʻrib chiqish vakolatiga ega. 
Polshada ham oilaviy sudlar faoliyati yoʻlga 
qoʻyilib, ularning asosiy vazifasi oila va bolani 
himoya qilish va ularga har tomonlama yordam 
koʻrsatish hamda bevosita ularning tarbiyasi bilan 
shugʻullanish hisob lanadi.

Partiya mamlakatimizda yuvenal adliya 
 tizimini yoʻlga qoʻyish uchun ushbu sohada tizimli 
ishlar amalga oshirilishi kerak deb hisoblaydi. 
Bu borada sohani tubdan isloh qilish va samarali 
yoʻlga qoʻyish uchun bolalarning odil sudlovdan 
foydalanish imkoniyatini yanada takomillashtirish 
boʻyicha strategiyani ishlab chiqish taklif etiladi. 

Umuman olganda, mazkur tizimni joriy etish 
mamlakatimizda bolalar huquqlarini himoya 
qilish, bu borada odil sudlov mexanizmlarini keng 
joriy etish imkoniyatlarini yanada kengaytiradi.

Yoʻllarda harakat xavfsizligini 
taʼminlash kechiktirib 

boʻlmas vazifa

Soʻnggi yillarda mamlakatimizda yoʻl- 
transport hodisalarining oldini olish borasida 
koʻplab chora-tadbirlar koʻrilishiga qaramasdan, 
ayrim haydovchilar tomonidan yoʻl harakati 
qoidalarini buzish bilan bogʻliq qoidabuzarliklar 
sodir etilishi davom etmoqda. Bu esa har yili 
mamlakat yoʻllarida odamlar, jumladan, bolalar 
oʻlimiga sabab boʻlmoqda. 

Birlashgan Millatlar Tashkiloti maʼlumotlariga 
koʻra, dunyoda yoʻl-transport hodisasi tufayli har 
24 soniyada bir nafar, har kuni 3,5 ming odam 
halok boʻladi. Bir yilda 1,3 milliondan ortiq 
inson yoʻldagi baxtsiz hodisalar tufayli vafot etadi. 
Ularning asosiy qismini 5 yoshdan 29 yoshgacha 
boʻlganlar tashkil etadi.

Oʻzbekistonda har beshta oʻlimning bittasi 
yoʻl-transport hodisalari hissasiga toʻgʻri 
keladi. Yoʻl-transport hodisalari bilan bogʻliq 
iqtisodiy xarajatlar Oʻzbekiston yillik yalpi ichki 
mahsulotining 2,8 foizini tashkil etadi.

Maʼlumotlarga koʻra, respublika hududida 
sodir etilgan yoʻl-transport hodisalarida 2020-yilda 
1962 nafar fuqaro halok boʻlgan boʻlsa, bu 
koʻrsatkich 2023-yilda 2282 nafarga yetgan.

Bu kabi holatlarning keskin oshayotgani 
yoʻllarda harakatlanish boʻyicha qabul qilingan 
qonunlar va normativ-huquqiy hujjatlarni qayta 
koʻrib chiqish, maʼmuriy va jinoiy javobgarlik 
choralarini keskin kuchaytirish zarur ekanligini 
koʻrsatmoqda.

Toʻgʻri, jazodan maqsad, birinchi navbatda, 
tarbiya va turli noxush holatlarning oldini olish 
hisoblanadi. Shu bilan birga, faqatgina jarima 
miqdorini oshirish ham yoʻl harakati qoidalariga 
soʻzsiz amal qilish borasida kutilgan natijalarni 
bermaydi.

Shu bois, bu borada aniq mexanizmlarni, 
xususan, taʼsirli jazo choralarini kuchaytirish 
zaruratidan kelib chiqib, partiya haydovchilar 
tomonidan yoʻl harakati qoidalarini muntazam 
buzganlik uchun qonun hujjatlarida jazo 
choralarini kuchaytirish, shu jumladan, 
transport vositasini mast holda boshqargan 
yoki ogʻir oqibatlarga sabab boʻlgan holatlarda 
umrbod haydovchilik huquqidan mahrum 
qilish tashabbusini ilgari surmoqda.

Bu borada dunyo tajribasiga nazar solsak, 
AQSHda har bir shtatda tezlikni oshirganlik 
uchun alohida qonunlar mavjud boʻlib, balli 
tizim holatida koʻp bora maʼmuriy huquqbuzarlik 
sodir etilsa, haydovchilik guvohnomasi olib 
qoʻyiladi. Buyuk Britaniyada haydovchi tezligini 
oshirganida, 3 balldan 6 ballgacha baholanadi. 
Miqdor oshib ketsa, sudga chaqiriladi. 

Ayrim davlatlarda mast haydovchilarga jinoiy 
javobgarlik qoʻllanadi. Misol uchun, Rossiyada 
mast holda transport vositasini boshqarganlik 
uchun 2 yilgacha haydovchilik huquqidan mahrum 
qilish bilan jazolanadi. Buyuk Britaniyada rulga 
mast holda oʻtirgan haydovchi ilk qoidabuzarlik 
uchun 6 oy qamoq jazosiga hukm qilinadi, u, 
shuningdek, 5 ming funt-sterling jarima toʻlab, 
haydovchilik huquqidan 3 yilgacha mahrum 
etiladi. Germaniyada haydovchining qonida 
aniqlangan  alkogol 1,1 promilledan yuqori boʻlsa, 
haydovchilik  huquqidan yoki 5 yilga ozodlikdan 
mahrum etiladi.

Shu bilan birga, “Adolat” SDP yoʻl harakati 
xavfsizligi qoidalarini koʻp buzgan transport 
vositasi egasining javobgarligini sugʻurta 
qilish summasini shunga mutanosib ravishda 
oshirishni taklif etmoqda. 

Xorijiy mamlakatlar tajribasiga eʼtibor 
qaratadigan boʻlsak, bu borada oʻziga xos tizim 
mavjud. Masalan, AQSHda agar haydovchining 
jarima ballari boʻlsa, uning sugʻurta polisi 
qimmatlashadi. 

Mamlakatimiz sugʻurta tizimida bunday 
tartib mavjud emas. Transport vositalari 
egalarining fuqarolik javobgarligini majburiy 
sugʻurta qilishda esa uning ashaddiy 
qoidabuzarligi inobatga olinmaydi. Shu bois, 
yoʻl harakati xavfsizligi qoidalarini koʻp buzgan 
transport vositasi egasining javobgarligini 
sugʻurta qilish summasini shunga mutanosib 
ravishda oshirish muhim ahamiyatga ega.

Korrupsiyaning 
oldini olish —

ustuvor vazifamiz

Partiya korrupsiya jamiyat taraqqiyoti, 
iqtisodiyoti hamda xalq farovonligiga  salbiy 
taʼsir koʻrsatishi mumkinligini nazarda tutgan 

holda, korrupsiyaga qarshi kurashish sohasida 
muhim takliflarni ilgari surmoqda.

Xususan, ochiqlik va shaffoflikni taʼminlash, 
Korrupsiyaga qarshi kurashish agentligi 
maqomini kengaytirish va uni korrupsiyaga 
qarshi yagona davlat siyosatini yurituvchi 
organga aylantirish kabi takliflari shular 
jumlasidan.  

Shu oʻrinda aytishimiz joizki, nazarimizda, 
nodavlat notijorat tashkilotlarini korrupsiyaga 
qarshi kurashish jarayonlariga jalb etishning 
huquqiy asoslarini takomillashtirish boʻyicha 
Oʻzbekiston “Milliy tiklanish” demokratik 
partiyasining taklifi mazkur muammoni hal 
qilishning samarali yechimi emas.

Taʼkidlash lozimki, faqatgina maxsus 
vakolatlar va ularni amalga oshirish uchun 
tegishli tashkiliy-huquqiy dastaklarga ega 
boʻlgan davlat organigina korrupsiyaga qarshi 
samarali kurashishi mumkin. Shu nuqtayi 
nazardan, biz Korrupsiyaga qarshi kurashish 
agentligi maqomini kengaytirish va uni 
korrupsiyaga qarshi yagona davlat siyo satini 
yurituvchi organga aylantirish taklifini ilgari 
suryapmiz. 

Shu bilan birga, partiyamiz ilgʻor xorijiy 
davlatlar tajribasi asosida korrupsiya fakt-
larini “dastlabki oʻrganish” (korrupsion 
surishtiruv) institutini joriy etishni maqsad 
qilgan. Shu oʻrinda savol tugʻiladi. Xoʻsh, 
korrupsiya faktlarini “dastlabki oʻrganish” 
(korrupsion  surishtiruv) mexanizmi qanday 
ishlaydi, uning ahamiyati nimada?

Korrupsion surishtiruv korrupsiya 
holatlarini tekshirish va ularni tasdiqlash 
yoki rad etish uchun maʼlumot toʻplashdan 
iborat boʻlgan, tegishli subyektlar tomonidan 
vakolat doirasida holatni dastlabki oʻrganish 
orqali amalga oshiriladigan, korrupsiyaning 
barvaqt oldini olishga qaratilgan chora-tadbir 
hisoblanadi. Bosh qacha aytganda, korrupsion 
surishtiruv holat yuz berishidan oldin 
tekshirish-oʻrganish asosida olib boriladigan 
preventiv chora sanaladi.

Mamlakatimizda korrupsiyaga qarshi kurashish 
borasida amalga oshirilayotgan islohotlarda 
jazolash yoki oqibatlari bilan kurashish emas, 
oldini olish va barvaqt aniqlashga qaratilgan 
preventiv choralarni qoʻllashga katta ahamiyat 
berilmoqda.

Shu bilan birga, korrupsion surishtiruv 
institutining samarali amal qilishini taʼminlash, oʻz 
navbatida, huquqiy islohotlarni davom ettirishni 
ham talab etadi. Xususan, dastlabki oʻrganish, 
korrupsion surishtiruv ni amalga oshiradigan 
subyektlar toifasini, ularning vakolat va 
vazifalari, huquq va majburiyatlari chegarasini 
aniq belgilash lozim boʻladi. 

Shu sababli mamlakatimizda ham mazkur 
institutning huquqiy tizimga kiritilishi korrupsion 
faktlarni barvaqt aniqlash va oldini olishga, davlat 
organlari faoliyatida shaffoflikni oshirib, ularning 
samaradorligiga xizmat qiladi.

Xulosa qilib aytganda, “Adolat” sotsial- 
demokratik partiyasining Saylovoldi dasturida 
ilgari surilgan barcha tashabbuslarni hayotga izchil 
tatbiq etish huquq tizimini mus tahkam lashga, 
mamlakatning iqtisodiy va ijtimoiy rivojlanishi 
uchun qulay sharoitlar yaratishga yordam beradi. 

Ishonamizki, partiyamizning bunday ezgu 
maqsadlari saylovchilar tomonidan qoʻllab- 
quvvatlanadi!

Adolatli jamiyatni birgalikda 
 quramiz!

Dilmurod ISMAILOV,
Nadira RASHIDOVA,

Oliy Majlis Qonunchilik palatasi 
deputatligiga nomzodlar

“Adolat” SDPning Saylovoldi 
dasturida ilgari surilgan barcha 
tashabbuslarni hayotga izchil tatbiq 
etish huquq tizimini mustahkamlashga, 
mamlakatning iqtisodiy va ijtimoiy 
rivojlanishi uchun qulay sharoitlar 
     yaratishga xizmat qiladi.



Boshlanishi 1-betda

Iroda TOSHMATOVA,
“Yangi Oʻzbekiston” muxbiri

Boshqa birov esa “Qishki limit oktabr oyidan 
boshlanishi aytilgan edi, ammo bizga 100 kub 
metr normadan oshigʻiga koʻproq pul toʻlashimiz 
haqida SMS xabarnoma keldi. U holda qishki 
mavsum qachondan boshlanadi va oylik meʼyor 
necha kub boʻladi?” deya savol qoldirgan.

Chindan ham Vazirlar Mahkamasining 
joriy yil 16-apreldagi “Yoqilgʻi-energetika 
sohasida bozor mexanizmlarini joriy etishning 
qoʻshimcha chora-tadbirlari toʻgʻrisida”gi 
qarori bilan yurtimizda ilk bor nafaqat elektr 
energiyasi, balki tabiiy gaz uchun ham ijtimoiy 
norma joriy etilgan. Mazkur norma amaliyotda 
shu yilning 1-may sanasidan boshlab qoʻllanila 
boshladi. Bunda yangi tariflar ham kiritilib, 
elektr energiyasi uchun oyiga 200 kilovatt-
soatgacha 450 soʻm, undan yuqori qismidan 
1000 kilovatt-soatgacha 900 soʻmdan, tabiiy 
gaz uchun esa 100 kub metrgacha 650 soʻm, 
101 kub metrdan 2500 metr kubgacha 1500 
soʻm toʻlanishi belgilab qoʻyilgan.

Yoz oylarida elektr energiyasi uchun 
belgilangan ijtimoiy norma masalasi ancha 
shov-shuv va eʼtirozlarga sabab boʻlgani 
yodimizda. Mohiyatan esa endi elektr energiyasi 
uchun avvalgidek barcha isteʼmolchilar bir xil 
tarifda emas, balki har kim foydalanganiga 
yarasha toʻlovni amalga oshirmoqda. Jahonning 
qator davlatlarida shunday norma amal qiladi. 
Bu bozor iqtisodiyotiga faol oʻtib borishning 
asosiy shartlaridan biri hamdir.

Ammo aholi talabi va ehtiyojlarini ham 
inobatga olish lozim. Masalan, qish faslida 
100 kub metr hajmdagi tabiiy gaz kichik 
oilaning ehtiyojlarini ham qondirmaydi. Chunki 
odamlarning isitish tizimlaridan foydalanishga 
oʻtishi sarfni yanada oshiradi. Bu real ehtiyoj 
boʻlgani uchun yuqoridagi qaror bilan tabiiy 
gaz uchun belgilangan oylik ijtimoiy norma 
ikkiga boʻlingan va isitish mavsumida meʼyor 
500 kub metrga oshadi. Ayni paytda odamlarni 
bu mavsum qachondan boshlanishi, meʼyor 
toʻlovlarda ham aks etadimi, degan savollar 
qiziqtiryapti.

— Tabiiy gaz isteʼmolida ijtimoiy 
norma uchun belgilangan isitish mavsumi 
Qoraqalpogʻiston Respublikasi va Xorazm 
viloyatida oktabr oyidan boshlangan, — 

Vazirlar Mahkamasining 2020-yil 
31-yanvardagi “Chotqol daryosida Quyi 
Chotqol GES qurilishi” investitsiya loyihasini 
amalga oshirish chora-tadbirlari toʻgʻrisida”gi 
qaroriga asosan, “Oʻzbekgidroenergo” 
aksiyadorlik jamiyati tomonidan Toshkent 
viloyatining Boʻstonliq tumanidagi Chotqol 
daryosida bunyod etilayotgan inshoot 
fikrimiz tasdigʻidir. Gap shundaki, mazkur 
istiqbolli loyiha asosida Oʻzbekis tonda ilk 
bor jahon standartlariga muvofiq toʻgʻon va 
GES binosi yaxlit inshoot sifatida qurilyapti. 
Inshootga har biri 22,5 megavatt quvvatga 
ega toʻrtta zamonaviy, yuqori samarador 
gidroagregat oʻrnatilib, avtomatik boshqaruv 
tizimi joriy qilinadi.

Gidrotexnik inshootning umumiy quvvati 90 
megavatt boʻlib, yillik oʻrtacha elektr energiyasi 
ishlab chiqarish hajmi 300 million kilovatt-
soatga teng. Bu bilan kelajakda oʻrtacha 
125 ming xonadonni elektr energiyasi bilan 
taʼminlash imkoniyati vujudga keladi.

Shuningdek, GES toʻliq ishga 
tushirilgach, 81 million kub metrgacha 
tabiiy gaz va 250 ming tonna koʻmir 
tejaladi. Inshoot gidrologik rejimga taʼsir 
qilmaydi va gidrobiologik obyektlarga 
zarar yetkazmaydi. Atrof-muhit va tabiatga 
salbiy taʼsir koʻrsatmaydi.

Inshoot qurilishiga jiddiy tayyorgarlik 
koʻrildi. Dastlab obyektga olib boruvchi 
hamda qurilish ishlari uchun muhim boʻlgan 
avtotransport yoʻli barpo etildi. GES faoliyatida 
zarur hisoblangan ochiq taqsimlash qurilmasi 
maydonining yer ishi tugallanib, tayyor holatga 
keltirildi.

— Mazkur inshootni 60 oy davomida, 
yaʼni 2021-2025-yillarda qurib, foydalanishga 
topshirish rejalashtirilgan, — dey di 
“Oʻzbekgidroenergo” AJ boshqaruvi raisining 
birinchi oʻrinbosari Bekzod Amirsaidov. — U 
kelajakda xalqimizga 100 yil xizmat qiladi. 
Obyektning aynan Quyi Chotqol daryosida 
bunyod etilishining ham oʻziga xos sabablari 
bor. Mamlakatimizdagi eng yirik suv ombori 
hisoblangan Chorvoq suv omborining oʻrtacha 
65 foiz resursi aynan Chotqol daryosidan oqib 
kelayotgan suv hisobiga shakllanadi. Yiliga 
4-4,5 milliard kub metr suv oqib oʻtadi. Yangi 
qurilayotgan GES yil davomida 11 oy ishlash 
imkoniyatiga ega boʻladi.

Hozir qurilishning muhim bosqichi 
hisoblangan suvni aylanib olib oʻtuvchi 
murakkab tonnel qurilishi yakunlangan. Bundan 
koʻzlangan asosiy maqsad Quyi Chotqol 
daryosi tabiiy oqimini tonnel orqali oʻtkazgan 

holda GES toʻgʻoni qurilishini  boshlash hamda 
kelgusida ekspluatatsiya jarayonida ham 
tonnel orqali suv yoʻnalishini boshqa tomonga 
yoʻnaltirish imkoniyatini yaratishdir.

Qurilish ishlari doirasida mamlakatimiz va 
Markaziy Osiyoda ilk bor yangi zamonaviy 
texnologiyalar asosida birinchi marta toʻgʻon 
konstruksiyasi bosib zichlangan betonli 
tipda quriladi. Mazkur tipdagi toʻgʻon 
loyihani amalga oshirish muddatini 2 barobar 
qisqartirish hamda suv ombori kunlik suv 
sarfini samarali boshqarish imkonini beradi. 
Natijada mustahkam toʻgʻonda quriladigan 
GES kun davomida elektr energiyasiga 
talab keskin oshgan davrda, yaʼni rostlovchi 
quvvatlarda elektr energiyasini ishlab chiqarish 
imkoniyatini yuzaga keltiradi.

Beton toʻgʻon balandligi 60 metr, uzunligi 
270 metr, toʻgʻon usti eni 7,5 metrni tashkil 
etadi. Suv ombori sigʻimi 6,8 million kub 
metrga teng.

Asosiy loyiha ishlari jamiyat tizimidagi 
“Gidroproyekt” AJ tomonidan bajarilmoqda. Shu 
bilan birga, asosiy toʻgʻonning texnik yechimi 
murakkabligi, geo logik jihatdan ogʻirligi 
inobatga olinib, loyihalashtirish ishlariga 
Turkiya ning “Dolsar injiniring”, Eronning  

“U SUV AlAN” kompaniyasi kabi sohadagi 
taniqli tashkilotlar mutaxassislari jalb qilingan.

Sementlash ishlarida Germaniyaning 
GERTEK kompaniyasi ilgʻor uskunasidan 
foydalanilmoqda. Ushbu texnologiya avtomatik 
tarzda maxsus qorishma tayyorlaydi hamda 
quduqlarga yuboradi. Mazkur uskunani 
masofadan, dunyoning istalgan nuqtasidan turib 
boshqarish va faoliyatini real vaqt rejimida 
kuzatish mumkin.

Zichlangan beton toʻgʻoni qurilishida 
ishlatiladigan bosib zichlangan betonni 
tayyorlashda qoʻshma oʻradan olib chiqilgan 

gruntdan foydalaniladi. Yaʼni olib chiqilgan 
grunt qurilish maydonida oʻrnatilgan quvvati 
500 tonna/soat boʻlgan inert material ishlab 
chiqaruvchi-saralovchi zavoddan qum va 
chaqiq tosh koʻrinishida ishlab chiqariladi. 
Mazkur inert materiallar bosib zichlangan 
betonning asosiy tarkibini tashkil etadi.

Asosiy qurilish-montaj ishlarini sifatli 
bajarish va nazorat qilib borish Italiyaning 
MATEST kompaniyasi ishlab chiqargan 
uskunalar yordamida amalga oshirilmoqda. 
Qurilish ishlariga 3 mingdan ziyod ishchi-
quruvchi jalb etilgan. loyiha yakuniga 

yetkazilgach, inshootda 120 dan ortiq mahalliy 
yosh mutaxassis doimiy ish oʻrni bilan 
taʼminlanadi.

Quyi Chotqol GES issiqlik elektr 
stansiyalariga nisbatan qator afzalliklarga 
ega. Jumladan, bu yerda ekologik toza elektr 
energiyasi ishlab chiqariladi. Atmosferaga 
zararli chiqindi chiqishi qisqaradi. Ishlab 
chiqarilayotgan elektr energiyasi tannarxi 
issiqlik elektr stansiyalarinikiga qaraganda 8-10 
barobar arzon boʻladi.

GES va uskunalarini ekspluatatsiya 
qilishning texnik muddati nisbatan uzoq, 
issiqlik elektr stansiyalaridan ikki barobar koʻp 
muddat xizmat qiladi. Qayta tiklanuvchi, yaʼni 
suv energiyasi manbalaridan foydalaniladi.

Gidroenergetika sohasida boshlangan izchil 
islohotlar hamda jadal surʼatda bajarilayotgan 
qurilish va bunyodkorlik ishlari aholi hamda 
sanoat tarmoqlarining elektr energiyasiga 
talabini qondirishga xizmat qiladi. Masalaning 
yana bir muhim jihati shundaki, yangi bunyod 
etilayotgan GESlar energiya manbayi boʻlish 
bilan birga koʻplab yangi ish oʻrni ochilishiga 
ham zamin yaratadi.

Chotqol daryosidagi mazkur yirik 
gidroenergetik loyiha nafaqat Toshkent viloyati 
energetika tizimida muhim ahamiyat kasb etadi, 
balki hudud aholisini ekologik toza va arzon 
elektr energiyasi bilan taʼminlashga xizmat 
qilishi shubhasiz.

Dilshod ULUGʻMURODOV,
“Yangi Oʻzbekiston” muxbiri

Mutaxassislar Quyi Chotqol ges 
imkoniyatini yuqori baholamoqda

deydi Energetika vazirligi axborot xizmati 
rahbari Hasan Toshxoʻjayev. — Toshkent 
shahri va boshqa hududlarda mavsum 
noyabr oyida boshlanadi va mart oyigacha 
davom etadi. Shu davrdan boshlab tabiiy 
gaz isteʼmoli uchun 500 kub metr ijtimoiy 
norma hisoblanadi va shu normagacha aholi 
650 soʻm toʻlaydi. Undan yuqori qismi, 
yaʼni 2500 kubometrgacha 1500 soʻmdan 
toʻlanadi va isteʼmolga qarab narx yana oshib 
boraveradi. Shu kungacha yurtimizda isitish 
mavsumigacha boʻlgan jarayon davom etyapti 
va ayni paytda aholi 100 kub metr uchun 650 
soʻm, undan yuqori qismiga 1500 soʻmdan 
haq toʻlayapti. Oktabr oyida kunlar biroz 
salqinlab, ayrim xonadonlarda tabiiy gazdan 
koʻproq foydalanilgani hisobiga odamlar 
100 kub metr norma endi belgilandi, degan 
fikrda. Aslida, may oyidayoq bu amaliyotga 
kiritilgan, biroq yetarlicha eʼtibor berilmagan. 
Chunki bahor-yoz oylarida tabiiy gaz 
isteʼmoli nihoyatda kamayadi va koʻpincha 
normadan oshirilmaydi. Havo issiqligi 
bois, gazga deyarli talab boʻlmaydi. Sovuq 
mavsumda esa aksincha. Mutaxassislar ham 
buni  eʼtiborga olgan holda isitish mavsumi 
uchun alohida norma belgilagan. 

Ammo 500 kub metr normani ham oz, 
dey diganlar bor. Koʻpchilik buni chegara deb 
oʻylaydi. Bir narsani tushunib olishimiz kerak, 
bu limit emas, balki ijtimoiy norma. limitda 
berilgan normadan uyogʻi toʻxtashi kerak, 
foydalanib boʻlmaydi. Ijtimoiy normada esa 
gaz va elektr energiyasidan istalgan miqdorda 
foydalanish mumkin, faqat isteʼmolga yarasha 
toʻlov qilinadi. Bunday tartib dunyo boʻyicha bor 
va Jahon savdo tashkilotiga aʼzo boʻlarkanmiz, 
xalqaro tuzilmalar iqtisodiyotning har qanday 
sohasiga bozor mexanizmlarini toʻliq joriy 
etishimiz talabini qoʻyadi. Qolaversa, tabiiy 
resurslar cheklangan va tobora kamayib 
boryapti. Ulardan tejamkorlik bilan foydalanish 
sayyoramiz aholisi oldida turgan eng dolzarb 
vazifalardan biriga aylangan. Ijtimoiy norma 
aynan tejamkorlik, isteʼmolga yarasha toʻlovga 
undaydi. Hozir belgilangan narxlar ham elektr 
energiyasi va tabiiy gaz ishlab chiqarish 
xarajatlarini qoplamaydi. Shunga qaramay, 
davlat bazaviy meʼyor orqali ijtimoiy himoyani 
taʼminlayapti, aholi undan ortigʻiga bozor 
narxida toʻlashi kerak boʻladi.

Isitish mavsumi qachondan 
boshlanadi?

Bolaligimda qish mavsumi boshlanishi 
bilan tabiiy gazdan foydalanishga doir turli 
gʻalati gaplarni eshitardim. Mahallada kimdir 
qoʻshimcha gaz quvuriga noqonuniy ulanib 
olgan, boshqa birov qandaydir yoʻllar bilan 
gaz bosimini oʻziga tortib olar, ayrimlar esa 
hisoblagichni aylantirib qoʻyardi. Natijada 
gazdan bemalol foydalangan ham yoki 
gazsiz oʻtirgan xonadon ham deyarli bir xil 
toʻlov qilardi. Yaxshiyamki, hozir “aqlli” 
hisoblagichlar bor va bunday noqonuniy 
harakatlarga yoʻl qoʻyilmaydi.

Ijtimoiy norma ham ijtimoiy adolatni 
taʼminlaydi. Masalan, bir oyda 1000 kub metr 
tabiiy gaz sarflaydigan xonadon 100 kub metr 
ishlatadigan 5 ta oilaning isteʼmoliga teng elektr 
energiyasidan foydalanadi. Shunday vaqtda 
tabiiy resursni boshqalarga nisbatan koʻproq 
ishlatayotgan oila toʻlovni ham shunga yarasha 
qilishi adolatlidek koʻrinadi. Xorij davlatlarida 
shunday ijtimoiy adolatni taʼminlashni 
hatto odamlarning oʻzi talab qilishi haqida 
eshitganmiz.

Mutaxassislarning tushuntirishicha, 
energiya yoki gaz isteʼmolining ijtimoiy 
normasi deganda, aholi tomonidan sotib 
olishda imtiyozli tarif qoʻllaniladigan meʼyor 
tushuniladi. Yaʼni tabiiy resurslar muayyan 
meʼyorgacha nisbatan past (imtiyozli) narxda 
va bu meʼyordan yuqori isteʼmol uchun 
bozor narxlarida sotiladi. Tabiiy gaz misolida 
aytadigan boʻlsak, ayni paytda belgilangan 100 
kub metr va noyabr oyidan amal qiladigan 500 
kub metr norma hamda unga qoʻyilgan 650 
soʻm davlat tomonidan subsidiyalanadigan 
imtiyozli narx sanaladi. Ijtimoiy normani 
boshqa masalalar kabi “isteʼmolga yarasha 
toʻlov” tizimini shakllantirishi toʻgʻri yechim, 
deyish mumkin.

Biz bozor iqtisodiyotiga oʻtish barobarida 
“isteʼmolga yarasha toʻlov” tizimiga ham 
moslashishimizga toʻgʻri keladi. Bu hatto bir 
toʻlov evaziga boshqa xizmatdan foydalanish 
tartibi boʻlishi ham mumkin. Gap shu kunlarda 
muhokamalar markazida boʻlib turgan yana 
bir masala — chiqindidan qarzi borlarga elektr 
uchun toʻlov qilish cheklab qoʻyi ladi, degan 
xabarlar xususida bormoqda. “Hududiy elektr 

tarmoqlari” AJ oʻz munosabatida buning 
haqiqat ekanini ochiqladi.

— Prezidentimizning “Chiqindilarni 
boshqarish tizimini takomillashtirish va 
ularning ekologik vaziyatga salbiy taʼsirini 
kamaytirish boʻyicha chora-tadbirlar 
toʻgʻrisida”gi farmonida chiqindi xizmatlari 
uchun oylik toʻlovlardan qarzdorligi boʻlgan 
abonentlarni SMS orqali xabardor qilib 
borish amaliyoti belgilangan, — deydi 
“Hududiy elektr tarmoqlari” AJ Elektr 
energiyasini avtomatlashtirish markazi filiali 
direktori oʻrinbosari  Diyor bek  Nishonov. — 
Farmonda chiqindidan qarzdorligi boʻyicha 
ogohlantirilgandan keyin ham toʻlov qilmagan 
shaxslarning elektr uchun toʻlovlarini qabul 
qilishni vaqtinchalik cheklash amaliyotini 
qoʻllash koʻzda tutilgan. Shu bois, joriy 
yilning oktabr oyidan bosh lab “Hududiy elektr 
tarmoqlari” AJning 2100 qisqa raqami orqali 
ogohlantirish xabarlarini yuborish amaliyoti 
yoʻlga qoʻyildi. Hozircha faqat xabarnoma 
yuborilyapti va elektr energiyasi uchun toʻlov 
imkoniyati cheklanmagan. Ammo xabarnoma 
yuborilganidan keyin ham qarzdorlikni bartaraf 
etmagan isteʼmolchilarga elektr energiyasi 
uchun toʻlovlarda cheklovlar kiritish boʻyicha 
texnik ishlar olib borilmoqda. Buni jazo yoki 

 toʻlovni  undirishning notoʻgʻri yoʻli deb qabul 
qilmaslik kerak. Shunchaki jahon amaliyo tida 
ham kommunal toʻlovlarni bir-biriga bogʻlagan 
holda toʻlash tartibi mavjud. Yaʼni bu odamlarda 
toʻlov majburiyati va masʼuliyatini oshiradi. 
Chunki elektr energiyasi uchun toʻlov qanchalik 
muhim boʻlsa, chiqindilarni tashish xizmatlari 
uchun toʻlovlar ham undan kam emas. Ekologik 
vaziyatni yaxshilashga qaratilgan chora-tadbirlar 
koʻlami kengaytirilayotgan hozirgi sharoitda bu 
ancha dolzarb hamdir. 

Ayni shu masala boʻyicha Ekologiya, atrof-
muhitni muhofaza qilish va iqlim oʻzgarishi 
vazirligi ham munosabat bildirdi. Unda SMS 
xabarnoma chiqindidan 6 oylik qarzdorligi 
mavjud abonentlarga yuborilgani, bunga jiddiy 
zarurat paydo boʻlgani taʼkidlangan. “Fuqarolar 
orasida xonadondan chiqindi chiqmasligi, 
chiqindilar yoqib yuborilishi yoki yerga 
koʻmilishi kabi asossiz sabablarga koʻra maishiy 
chiqindilarni toʻplash va olib chiqish boʻ-
yicha koʻrsatilgan xizmatlar uchun toʻlovlarni 
toʻlashdan bosh tortish yoki kechiktirish 
holatlari koʻplab uchramoqda. Buning oqibatida 
sanitar tozalash sohasida koʻrsatilgan xizmatlar 
uchun aholining debitor qarzdorligi keskin 
oshib, respublika miqyosida jami 585 milliard 
soʻmga yetgan”, deyiladi rasmiy munosabatda. 

Bu yil gaz va elektrdan 
muammo boʻlmaydimi?!

Ayni kunlarda odamlarni oʻylantirayotgan 
boshqa masala ham bor. Kommunal toʻlovlar 
va qarzdorliklar haqida gapirilayotgan bir 
paytda kuz-qish mavsumiga tayyorgarlik 
qanday kechayotgani ham qiziq. Albatta, bu 
boradagi ishlar doim tizimli yoʻlga qoʻyilishi 
aytiladi. Ammo amaliyotda koʻpincha aytilgan 
gaplar oʻzini oqlamaydi. Ayniqsa, oʻtgan yilgi 
anomal sovuqda odamlar elektr energiyasi va 
tabiiy gaz oʻchishi yoki nihoyatda past bosimda 
yonishidan qiynaldi. Tashqaridagi havo uyning 
ichidagidan issiqroq boʻlgan holatlar ham 
kuzatildi. Bu bilan mutasaddilar hech qanday 
chora koʻrmadi, de yish fikridan yiroqmiz. Har 
qanday qi yin ob-havo sharoitida ham maxsus 
guruhlar tunu kun ishlaganidan xabarimiz 
bor. Ammo bunday holatlarga oldindan puxta 
tayyorgarlik koʻrish zarurroq.

— Shu bois, joriy yilgi kuz-qish 
mavsumiga tayyorgarlik juda erta boshlangan 
va barcha tegishli ishlar qilinyapti, — dey-
di Hasan Toshxoʻjayev. — 10 mingga yaqin 
transformator, 25 ming kilometrdan ziyod 
havo elektr uzatish tarmoqlari yangilariga 
almashtirilyapti. Koʻplab hududlarda magis tral 
quvurlar, gaz taqsimlash punktlari yangilandi. 
Har qanday havo sharoitida aholining birinchi 
galda tabiiy gaz va elektr energiyasi isteʼmolida 
uzilish boʻlmasligiga harakat qilyapmiz. 20 
darajagacha anomal sovuq boʻlgan vaqtlarda 
ham katta uzilishlar boʻlmasligiga erishish 
ustida ishlanyapti. Bizda uchta ssenariy mavjud 
va nekbin kutishlarimizga koʻra, bu yil elektr va 
gaz yetkazib berishda hech qanday muammo 
kuzatilmaydi. Pessimistik ssenariyga koʻra esa 
uzilishlar kuzatilgan taqdirda ham maksimal 
tezlikda qayta tiklanadi.

Qish mavsumida odamlarni eng koʻp 
qiynaydigan yana bir masala — gaz quyish 
shoxobchalari bilan bogʻliq yangi loyiha 
ishga tushirilishi aytilmoqda. Energetika 
vaziri Joʻrabek Mirzamahmudov yangi mobil 
ilova haqida maʼlum qildi. Mazkur tizim 
mamlakat boʻylab 1200 dan ortiq yonilgʻi qu-
yish shoxobchasini qamrab oladi. U orqali 
avtomobillarga yonilgʻi quyish shoxobchalari 
(AYQSH) ishini va ularda gaz mavjudligini real 
vaqt rejimida kuzatish mumkin.

Mamlakatimizda 
gidroenergetika sohasini 
jadal rivojlantirish, qayta 
tiklanadigan energiya 
manbalaridan foydalanish 
hajmini izchil oshirish, 
yangi ekologik toza ishlab 
chiqarish quvvatlarini 
tashkil etishga katta 
eʼtibor qaratilmoqda. 
Bu borada yangi 
gidroelektr stansiyalari 
qurilishida zamonaviy 
texnologiyalardan samarali 
foydalanilayotgani, 
ayniqsa, diqqatga sazovor. 

Energetika

YANGI USLUBDA BUNYOD ETILAYOTGAN INSHOOT

isitish mavsumida 100 kub metrdan 
500 kub metrga chiqariladi

GAZ ISTE’MOLIDAGI 
IJTIMOIY NORMA

Ijtimoiy norma ham ijtimoiy adolatni taʼminlaydi. Masalan, bir oyda 1000 
kub metr tabiiy gaz sarflaydigan xonadon 100 kub metr ishlatadigan 5 ta 

oilaning isteʼmoliga teng elektr energiyasidan foydalanadi.

Oliy ta’lim

Bahodir XOLIQOV,
Samarqand davlat chet tillar 
instituti rektori

Institutimizda 8 ta fakultet, 25 ta kafedra 
faoliyat yuritmoqda, 19 ta taʼlim yoʻnalishi, 
16 ta magistratura mutaxassisligi mavjud. 
Joriy oʻquv yilidan mehnat bozoridagi 
talab va ehtiyojdan kelib chiqib, turizm va 
mehmondoʻstlik taʼlim yoʻnalishi faoliyat 
boshladi. Mazkur taʼlim yoʻnalishlari va 
mutaxassisliklarida qariyb 11,5 ming bakalavr, 
408 magistrant tahsil olmoqda. Talabalarga 
553 malakali professor-oʻqituvchi dars beradi. 
Ulardan 154 nafari ilmiy darajaga ega: 29 nafari 
fan doktori, professor, 125 nafari fan nomzodi, 
falsafa doktori, dotsentlardir. Bugun professor-
oʻqituvchilarimizning deyarli barchasi IElTS 
va CEFR darajasiga ega.

Institutda taʼlim kredit-modul tizimi asosida 
tashkil etilgan. Boshqaruv va taʼlim tizimini 
raqamlashtirish maqsadida 2020/2021-oʻquv 
yilidan oʻquv jarayoni HEMIS axborot-
boshqaruv tizimida olib borilmoqda. Natijada 
oʻquv jarayoni toʻliq elektronlashtirilib, 
dars jadvali, reyting daftarchasi, akademik 
guruh jurnali, talabalar davomati, nazoratlar 
jadvali, qaydnomalar, toʻlov-shartnomalari 
HEMIS axborot tizimi orqali elektron shaklda 
yuritilyapti.

Talabalarga “Yagona darcha” tamoyili 
asosida markazlashgan holda bir joydan 
xizmat koʻrsatish uchun “Registrator ofisi” 
faoliyati yoʻlga qoʻyildi. Ushbu yangi tizim 
orqali talabalar va professor-oʻqituvchilarga 
bir joydan xizmat koʻrsatila boshladi. Taʼlim 
sifatini oshirish va chet tillarni oʻqitishni 

takomillashtirish maqsadida Britaniya 
kengashining yurtimizdagi vakolatxonasi bilan 
hamkorlikda PRESETT dasturi tatbiq etilgan. 
Ushbu dastur boʻyicha talabalarga zamonaviy 
texnologiyalar va innovatsion usullar yordamida 
dars oʻtilmoqda.

Institutda 5 yoʻnalish boʻyicha ilmiy- tadqiqot 
maktabi faoliyat yurityapti. Shu yil hisobidan 
qator tashkilotlar bilan jami 592 million soʻmlik 
87 ta xoʻjalik shartnomasi tuzilgan. Professor-
oʻqituvchilarimiz reja asosida mahalliy malaka 
oshirish markazlari hamda xorijiy oliy taʼlim 
muassasalarida malaka oshirib kelmoqda. 
2024-yilda 54 professor-oʻqituvchi mahalliy 
malaka oshirish markazlarida, 19 nafari esa 
xorijiy OTMlarda malaka oshirdi. Keyingi ikki 
yilda institutda taʼlim sifatini oshirish uchun 
xorijlik 54 mutaxassis jalb qilindi. Hozir chet 
ellik 18 mutaxassis faoliyat yuritmoqda. Bu 
yil oʻqituvchilarimizdan 6 nafari professor 
va 36 nafari dotsent ilmiy unvonini oldi. 
Professor-oʻqituvchilarimizning koʻplab oʻquv 

Yigʻilishda sifatli taʼlimni taʼminlash va 
salohiyatli kadrlar tayyorlash maqsadida oliy 
muhandislik maktablarini tashkil etish toʻgʻrisida 
ham topshiriq berildi. Xoʻsh, oliy taʼlim 
muassasalarida muhandis kadrlar tayyorlash 
borasida qanday yangiliklar boʻlyapti? Ushbu 
yigʻilishdan soʻng sohaga yoʻnaltirilgan taʼlim 
 maskanlarida nimalar oʻzgardi?

Loyihalarga mablagʻ 
ajratilmagan edi...

— Yaqin kelajakda bizni toʻlaqonli yangi, 
taʼlimdagi jarayonlarni oʻnglaydigan ilgʻor 
islohotlar kutib turibdi. Oʻtgan yillarda amaliy, 
innovatsion, fundamental va startap loyihalarga 
hech qancha mab lagʻ ajratilmagan va hatto 
tijoriylashtirish boʻlimimiz ham yoʻq edi. 
Natijada olimlarimiz yaratgan innovatsiyalar 
realizatsiya qilinmasdan qolib ketdi. Muhandislik 
sohalarida kadrlar tayyorlash va oliy taʼlim 
muassasalari faoliyatini yanada takomillashtirish 
masalalari yuzasidan oʻtkazilgan videoselektor 
yigʻilishidan soʻng institutimizda tijoriylashtirish 
boʻlimi ochildi hamda 6 ta amaliy, innovatsion, 

fundamental va startap loyihaga 4 mil liard soʻm 
yoʻnaltirildi. Viloyat hokimligi hamda bir qancha 
nufuzli korxona va tashkilotlar bilan hamkorlikni 
yoʻlga qoʻydik, — deydi Buxoro muhandislik-
texnologiya instituti rektori Sadoqat Siddiqova. 
— Bugun ins titutda xalqaro talablardan kelib 
chiqib, ilgʻor standartlarni joriy etish, oʻquv 
dasturlarida nazariy bilim olishga qaratilgan 
taʼlimdan amaliy koʻnikmalarni shakllantirishga 
yoʻnaltirilgan oʻqitish tizimiga oʻtish maqsadida 
“Kiberneftgaz” oliy muhandislik maktabi 
tashkil etildi. Avvallari hududning faqat ijtimoiy 
kompleksi bilan hamkorlikda ishlagan boʻlsak, 
hozir iqtisodiy, investitsiyaviy majmua bilan ham 
hamkorlikni rivojlantiryapmiz. Oliygohimizda 
tuman hokimliklari hamda tarmoq rahbarlari, 
tadbirkorlar uchun muntazam startap loyihalar va 
ilmiy ishlanmalar koʻrgazmasi tashkil etilmoqda. 
Mazkur ishlar natijasi oʻlaroq, olimlarimizning 
neft-gaz, energetika, arxitektura- qurilish, yengil 
sanoat sohalari boʻyicha qiymati 8 milliard 
soʻmlikdan ziyod 18 ta ilmiy loyihasi tanlab 
olindi. Hozir ularni moliyalashtirish masalasi 
koʻrib chiqilmoqda. Shuningdek, 57 ta ilmiy 
loyiha va ishlanmadan viloyatning turli sohasida 
foydalanib kelinmoqda. Bundan tashqari, 
ilgari faqat dunyoning eng nufuzli oliygohlari 
mingtaligiga kiruvchi OTMlardan andaza 
olgan boʻlsak, endi ilgʻor uch yuztalikdan oʻrin 
egallagan oliygohlar bilan hamkorlik qilyapmiz. 
Sababi ushbu oliy taʼlim muassasalarining talabi 
juda yuqori, iqtisodiyotda, qolaversa, dunyoning 
iqtisodiy, ijtimoiy va bosh qa sohalarida katta 
taʼsirga ega.

“Tarmoq —  korxona — 
oliygoh” zanjiri

Davlatimiz rahbari oʻtkazgan yigʻilishdan 
soʻng Buxoro muhandislik-texnologiya ins-
titutida “Oʻzbekneftgaz” AJ bilan ham korlikda 
“Kiberneftgaz” oliy muhandislik maktabi 
tashkil etildi. Uning meʼyoriy hujjatlari tegishli 
qaror asosida taʼlim-ishlab chiqarish klasteriga 
kiritilgan. Bugun hamkor ishlab chiqarish 
korxonalari bilan kelishilgan holda nizomi, 
oʻquv rejasi va dasturlari ishlab chiqilgan hamda 

qoʻllanmalari, darslik va ilmiy maqolalari nufuzli 
xalqaro jurnallarda nashr qilindi. 52 ta ilmiy 
ishlanmaga Intellektual mulk agentligi tomonidan 
mualliflik guvohnomasi berilgan. Institutda 3 ta 
ilmiy jurnal faoliyat yuritmoqda. Ulardan ikkitasi 
Vazirlar Mahkamasi huzuridagi Oliy attestatsiya 
komissiyasi roʻyxatiga kiritilgan. 

Oʻtgan oʻquv yili avvalida yoshlarning ilm-
fan va innovatsiya sohasidagi tashabbusini 
qoʻllab-quvvatlash hamda Yoshlar akademiyasi 
faoliyatini tubdan takomillashtirish maqsadida 
“Yoshlar akademiyasi liderlari markazi” tashkil 
etilgandi. Shu davr mobaynida talabalarning 
ilmiy sohadagi bilim va tajribasini oshirish, 
ilmiy tadqiqotlar bilan shugʻullanishi uchun 
koʻnikmaga ega boʻlishiga yordam berildi. 
Har bir fakultetdan tanlangan nomzodlar bilan 
alohida- alohida ishlandi. Ularning bilimi va 
koʻnikmalari oshirildi. Natija esa kutilganidek 
boʻldi. Talabalar yetakchilik qobiliyatini 
namoyon etib, tengqurlariga namuna boʻlib 
kelmoqda. Institutda talabalarning salohiyatini 
oshirish yoʻlida koʻplab ijobiy ishlar qilinmoqda. 
Shulardan biri “Ideation Uzbekistan — 2030” 
loyihalar tanlovidir.

Dunyoning nufuzli oliy oʻquv yurtlari 
bilan hamkorlik aloqalari oʻrnatish, talabalar 
almashinuvi, professor-oʻqituvchilarning oʻzaro 
hamkorligi institut istiqbolini belgilaydi. Hozir 
Samarqand davlat chet tillar institutida taʼlim, 
ilmiy va akademik hamkorlik, jumladan, 
oʻqituvchi va talabalar almashinuvi boʻyicha 
eʼtirof ga loyiq ishlar bajarilmoqda. AQSH, 
Germaniya, Fransiya, Italiya, Ispaniya, Turkiya, 
Janubiy Koreya, Yaponiya va Xitoyning nufuzli 
universitetlari bilan hamkorlik qilinyapti. 
Jumladan, Fransiyaning  Puatye, Ispaniyaning 
Kadis, Kastiliya la Mancha, Germaniyaning 
Myunxen til va tarjima hamda Turkiyaning 
Burdur Mehmet Akif Ersoy va Hajettepe 
universitetlari bilan Erasmus+ dasturining xalqaro 
kredit mobilligi yoʻnalishida loyihalar amalga 
oshirilmoqda. Shuningdek, AQSH, Germaniya, 
Italiya, Xitoy va Fransiyaning Oʻzbekistondagi 
elchixonalari hamda KOICA, Toshkentdagi 
Gyote instituti kabi xalqaro tashkilotlar bilan ham 
mustahkam hamkorlik oʻrnatilgan.

2022-2024-yillarda AQSHning yurtimizdagi 
elchixonasi hamda Xalqaro taʼlim boʻyicha 
Amerika kengashi bilan hamkorlikda “English 
Access Microscholarship Program” loyihasi 
tashkil etilgandi. loyiha doirasida Samarqand 
viloyatining shahar va tumanlaridagi 
maktablardan iqtidorli 33 oʻquvchi tanlov 
asosida saralab olinib, ular uchun bepul ingliz 
tili kurslari tashkil etildi. Mazkur loyihada 
institutning 4 nafar ingliz tili fani oʻqituvchisi 
ishtirok etdi.

Har yili avgust oyida oʻnlab xorijlik 
talabalar uchun institutda Germaniyaning 
DAAD tashkiloti bilan hamkorlikda oʻzbek tili 
va madaniyatini oʻrgatishga qaratilgan yozgi 
maktab loyihasi amalga oshirib kelinayotir.

2023/2024-oʻquv yilida turli xorijiy grantlar 
asosida 39 professor-oʻqituvchimiz va 28 
talabamiz xorijiy hamkor universitetlarda 
stajirovka oʻtadi, malaka oshirdi va oʻquv 
kurslarida ishtirok etdi.

Hozir Oʻzbekiston oliy taʼlim muassasalari 
jahon ilm-fan va taʼlim makonida oʻz nufuzini 
izchil mustahkamlab bormoqda. Chunki 
oliy taʼlim muassasalari muvaffaqiyatining 
asosiy koʻrsatkichi global reytingdir. Institut 
jamoasi ushbu tendensiyalarga rioya qilgan 
holda reytingni koʻtarish uchun zarur talablar 
ustida sid qidildan ishlab kelmoqda. Mana shu 
saʼy- harakatlar natijasida 2030-yilga borib, 
Samarqand davlat chet tillar instituti xalqaro 
eʼtirof etilgan taʼlim muassasalari reytingidagi 
1000 talikdan oʻrin olishni maqsad qilgan.

“yoʻl xaritasi” belgilab olingan. Ushbu oliy 
muhandislik maktabida tahsil oluvchi iqtidorli 
talabalarga qoʻshimcha stipendiya ham beriladi. 
Oʻquv-laboratoriya xonalari zamonaviy jihoz va 
uskunalar bilan taʼminlangan. Mazkur xonalarda 
trenajyor, simulyator, zamonaviy dasturlar 
mavjud boʻladi.

Eng asosiysi, hozir “Tarmoq — korxona 
— oliygoh” zanjiri asosida Gazli neft va 
gaz qazib chiqarish hamda magistral gaz 
quvurlari boshqarmalari, Amirobod kon 
geofizika ekspeditsiyasi, “Oʻzneftgazquduq 
taʼmirlash” AJ kabi hamkor korxonalarda 
maxsus kafedralar ochilib, dual taʼlim yoʻlga 
qoʻyilgan.

Eng muhimi, endi mazkur institutda 
salohiyatli kadrlar tayyorlash, neft va gaz 
sanoatini yuqori malakali mutaxassislar bilan 
taʼminlash, sohada taʼlim, ilm-fan va ishlab 
chiqarish integratsiyasini yoʻlga qoʻyish, ilm-
fan yutuqlarini ishlab chiqarishga toʻgʻridan 
toʻgʻri tatbiq qilish, ishlab chiqarish korxonalari 
ehtiyojidan kelib chiqib, zamonaviy talablar 
asosida xalqaro taʼlim standartlariga muvofiq 
texnika va texnologiya yaratuvchi ilmiy 
kadrlar tayyorlash, malakasini oshirish, 
talabalarni amaliyotga keng jalb qilish hamda 
amaliy koʻnikmasini shakllantirish uchun 
barcha shart-sharoit mujassam.

Muhandislik maktabida 
kimlar tayyorlanadi?

Oliy taʼlim muassasasi bilan ham-
korlik oʻrnatib, homiylik qilayotgan 
mutasaddilarning nima sababdan ushbu 
muhandislik maktablariga talabi ortib 
bormoqda? Hamkorlikdan qanday maqsad va 
manfaatlar koʻzda tutilgan?

— “Kiberneftgaz” oliy muhandislik 
maktabida ikki yillik amaliy  magistratura 
dasturi yoʻlga qoʻyilgan. Ishlab chiqaruvchilar 
buyurtmasi asosida nomzodlar saralab olinadi. 
Shu bilan birga, neft va gaz sohasi uchun 
sanoat talablari asosida ilgʻor muhandis 
kadrlar tayyorlanadi va ilmiy faoliyat amalga 
oshiriladi. Birinchi yili talabalar korxonalar 
buyurtmasi asosida yangi mahsulotlarni 
loyihalashtiradi, ilmiy izlanishlar olib boradi, 
bu borada chuqurlashgan modul das turlar 
asosida oʻqitiladi, — deydi ins titut rektori 
Sadoqat Siddiqova. — Ikkinchi yili esa yangi 
mahsulotlar boʻyicha tajriba-konstruktorlik 
namunalarini yaratish bilan bogʻliq texnologik 
jarayonlarni korxonalarda sinovdan oʻtkazadi. 
Har bir magistrlik dissertatsiyasi korxonaning 
muayyan muammosi yechimini topishga 
qaratilgan startap loyiha sifatida bajariladi. 
Kelajakda “Kiberneftgaz” oliy muhandislik 
maktabi Germaniya, Yaponiya, Xitoy, 
Rossiya, Italiya, Turkiya, Janubiy Koreya, 
Singapur, Ozarbayjon kabi davlatlarning 
nufuzli texnika universitetlari bilan 
hamkorlikni yoʻlga qoʻyadi. Maktabni tashkil 
etish jarayonida Qozon Federal universiteti, 
Tyumen davlat universiteti, Sankt-Peterburg 
davlat universiteti, Boku oliy neft maktabi 
kabi OTMlar  bilan hamkorlik qilish 
borasida kelishuvga erishildi. Qisqasi, ushbu 
muhandislik maktabi zamonaviy muhandislar 

tayyorlab, mamlakat iqtisodiyotini koʻtarishga 
xizmat qilishi shubhasiz. Yaqin kelajakda 
nafaqat oliy taʼlim muassasamizda, 
balki sohaga yoʻnaltirilgan barcha oʻquv 
muassasasida dunyoni lol qiladigan 
ixtirochilar yetishib chiqadi. Bu borada esa 
Buxoro muhandislik-texnologiya instituti ilk 
qadamlarni qoʻydi. Endi qoʻlni qoʻlga berib, 
bor kuchimizni ishga solishimiz shart. 

“Uzbekistan GTL” uchun 
istiqbolli muhandis kadrlar
— Buxoro muhandislik-texnologiya 

instituti yaqin hamkorimiz. Korxonamiz 
tomonidan yoshlar bandligini taʼminlash, 
iqtidorli va bilimli yoshlarni saralash 
hamda korxonaning kadrlar zaxirasini 
shakllantirish maqsadida ushbu institutda 
tanlov va imtihonlar tashkil etib kelinmoqda, 
— deydi “Uzbekistan GTl” MCHJ bosh 
direktori Alisher Bahodirov. — Tanlov 
bosqichlarida mexanika, neft-gaz, issiqlik 
energiyasi, elektr energiyasi, texnologik 
jarayonlarni boshqarish, kimyo (laboratoriya) 
yoʻnalishlarida bitiruvchilarni suhbat 
va imtihondan oʻtkazib kelmoqdamiz. 
Mutaxassislarimiz  tomonidan ijobiy 
baholangan bitiruvchilar korxonaning 

zaxira kadrlari roʻyxatiga kiritiladi hamda 
kelgusida ular bilan mehnat shartnomasi 
tuziladi. Bundan tashqari, “Uzbekistan 
GTl” MCHJ zavodida mazkur institut 
professor-oʻqituvchilarining qisqa muddatli 
malaka oshirish oʻquvlari tashkil etib 
kelinmoqda. Har yili oʻtkaziladigan “Eng 
fidoyi ustoz” tanlovida ushbu oliygoh 
talabalari va professor-oʻqituvchilari yuqori 
oʻrinlarni egallab kelmoqda. “Kiberneftgaz” 
oliy muhandislik maktabi kelgusida 
hamkorligimizni yanada mustahkamlash 
hamda “Uzbekistan GTl” uchun istiqbolli 
muhandis kadrlar tayyorlashga xizmat qiladi. 

Ushbu maktabda zavodimiz talabidan kelib 
chiqqan holda ilgʻor muhandislar, xususan, 
zamonaviy kadrlar tayyorlanadi. Maqsadimiz 
kelgusida xalqaro standartlarga javob bera 
oladigan, intellektual salohiyatli ilmiy kadrlar 
tayyorlash va ular orqali ishlab chiqarish va 
sohani rivojlantirishdir.

2 milliard 850 million soʻmlik 
shartnoma

— Ishlab chiqarishdagi vaziyatni, muam mo - 
larni bilmay turib, texnologiya yaratish 
haqida qanday gap boʻlishi mumkin? Buxoro 
muhandislik-texnologiya institutida tashkil 
etilgan “Kiberneftgaz” oliy muhandislik 
maktabida nazariy bilimlar amaliy tahlillar 
bilan boyitiladi. Sohada turli yoʻqotishlarni 
kamaytirish, konlarning ishlab chiqarish 
koʻrsatkichlarini loyihalash, rejalashtiriladigan 
geo logik-texnik chora-tadbirlarni samarali 
tashkil etish maqsadida ushbu oliy muhandislik 
maktabi biz uchun ayni muddao dir, — deydi 
Buxoro neftni qayta ishlash zavodi rahbari 
Akbar Fozilov. — Maktabni tashkil etish 
uchun jami 2 milliard 850 million soʻmlik 
shartnoma qilingan. Ushbu mablagʻni neftni 

qayta ishlash asosida ishlab chiqarilayotgan 
kerosin fraksiyasini tozalash uchun mahalliy 
xomashyo asosida faollashtirilgan koʻmir 
ishlab chiqarish texnologiyasi hamda 
“Kiberneftgaz” oliy muhandislik maktabini 
tashkil etish uchun zamonaviy ilmiy-tadqiqot 
markazi shakllantirish uchun yoʻnaltirish 
nazarda tutilgan. Hozir zavodimizga 
turli yoʻnalishdagi muhandislarni chet 
mamlakatlardan jalb qilyapmiz. Zamonaviy 
ilgʻor muhandislar tayyorlashning mukammal 
tizimini shakllantirish Oʻzbekiston 
taraqqiyotining muhim shartidir. Biz 
yoshlarimizni ish bilan taʼminlaymiz, 
katta sarf-xarajat evaziga chet davlatlardan 
mutaxassis jalb etishga zarurat qolmaydi. 
Qisqa muddatda ushbu muhandislik maktabi 
samara beradi. Chunki muhandislik amaliyot 
bilan barhayot soha. Qoʻlimizdan biror ish 
kelmasa, birovlar qurgan, yaratgan narsalarga 
qaram boʻlib qolaveramiz. Shu bois, hamisha 
hayotimizda ijobiy qiymat yarata olishimiz 
lozim. Xususiy korxonalar, davlat tashkilotlari 
oliy taʼlim muassasalari bilan hamkorlikda 
ishlab, talabalarni tajribali mutaxassisliklarga 
biriktirib, ish koʻnikmasi va mahoratini oshirib 
borsa, yuqori natijaga erisha olamiz. Yoʻqsa, 4 
yoki 8 yil oʻqitsak ham kuchli muhandislarni 
yetishtira olmaymiz. Asosiysi, kichik boʻlsa 
ham real natijaga erishishga harakat qilishimiz 
kerak. Bu yoshlarda oʻziga ishonchni, 
dadillikni paydo qiladi. Maqsadimiz mazkur 
oliy taʼlim maskani bilan hamkorlikda shunday 
tizim quraylikki, yoshlarimiz chet elda oʻqib, 
yurtiga qaytish hissi bilan yashasin. Taʼlimni 
amaliyot bilan uzviy bogʻlash bizni yorugʻlikka 
olib chiqadi. Amaliyotsiz taʼlim kadr berishi 
mumkin, ammo kuchli kadr larni kam beradi. 
Shu bois, biz taʼlim sohasi vakillari bilan 
birlashsak, hamkorlik yoʻlini izlasak, koni 
foyda boʻladi.

Shiddat bilan rivojlanib borayotgan 
bugungi davrda qay sohada boʻlmasin, yoshlar 
taʼlim va amaliyotni oʻqib-oʻrganib hamohang 
olib borsagina sohasining yetuk mutaxassisiga 
aylana oladi. Zero, taʼlimni amaliyot bilan 
uzviy bogʻlash kelajakning istiqbolli yoʻllariga 
qurilayotgan nurli bekatlardir.

Gulichehra DURDIYEVA,
“Yangi Oʻzbekiston” muxbiri

ilM izlaganga 
iMkon bor

Har qanday mamlakatning ravnaq topishi, kelajagi oʻsha 
yurtda taʼlim tizimiga qaratilayotgan eʼtiborga bogʻliq. Buyuk 
ajdodlarimizning oʻz vaqtida taʼlim-tarbiya va ilm-fan rivoji 
yoʻlidagi saʼy-harakatlari natijasida oʻtmishda ikkita uygʻonish 
davriga asos solindi. Ularning avlodi boʻlmish bugungi oʻzbek 
yoshlari Uchinchi Renessans poydevorini barpo etishi uchun taʼlim 
muassasalarida zarur sharoit yaratilyapti. Jumladan, Samarqand 
davlat chet tillar institutida ham eʼtirof etishga arzirli ishlar 
qilinyapti. Talabalarning chuqur bilim olishi hamda professor-
oʻqituvchilar belgilangan talablar asosida ilmiy-pedagogik faoliyat 
yuritishi uchun barcha imkoniyatlar mavjud.

ISTIQBOLLI ISLOHOTLAR IN’IKOSI
ASOSiy eʼTiBOR MAlAkAli MuhAndiSlAR 

TAyyORlAShgA qARATilgAn

Taraqqiyot odimlari
Oliy taʼlim muassasalarida jamiyat 
ijtimoiy-iqtisodiy ehtiyojiga mos 
mutaxassislar yetkazib berish, 
xalqaro tajriba va standartlarni joriy 
etish bugunning bosh maqsadiga 
aylanmoqda. Joriy yil 20-iyunda 
Prezidentimiz tomonidan muhandislik 
sohalarida kadrlar tayyorlash va oliy 
taʼlim muassasalari faoliyatini yanada 
takomillashtirish masalalari yuzasidan 
oʻtkazilgan videoselektor yigʻilishida 
sohani yanada rivojlantirish, taʼlim 
tizimida izchil islohotlarni yoʻlga 
qoʻyish borasida bir qancha vazifa va 
topshiriqlar muddati, aniq manbasi 
bilan belgilab berilgan edi.

Shiddat bilan rivojlanib borayotgan bugungi davrda qay sohada boʻlmasin, yoshlar 

taʼlim va amaliyotni oʻqib-oʻrganib hamohang olib borsagina sohasining yetuk 
mutaxassisiga aylana oladi. Zero, taʼlimni amaliyot bilan uzviy bogʻlash kelajakning 

istiqbolli yoʻllariga qurilayotgan nurli bekatlardir.



Bilamizki, reklamaning vazifasi muayyan 
obyekt (mahsulot yoki xizmat turi)ga omma 
eʼtiborini jalb etib, uni sotish orqali daromadni 
koʻpaytirishga qaratilgan boʻladi.

Uning inson salomatligi va ruhiyati, 
maʼnaviyatiga, ong ostiga taʼsiri juda katta, 
deya taʼkidlaydi psixologlar. Jumladan, dunyo 
tibbiyoti mutaxassislari kino, tok-shou, turli 
koʻrsatuv va eshittirishlar orasida reklamalar 
qoʻyilishini “miya fao liyatini tormoz jarayoni 
bilan qiynoqqa solish” deb ham baholagan.

Xoʻsh, nega bu mavzuda soʻz yuritishni 
maqsad qildik? Sababi reklama faqat moddiy 
manfaat koʻrish uchun xizmat qilmaydi. Uning 
koʻpchilik tez anglay olmaydigan ruhiy-
psixologik taʼsiri ham bor. Shu maʼnoda, 
reklama birgina biznes vositasi emas.

Olimlar inson axloqi, maʼnaviyati va 
ruhiyatiga reklamalar jiddiy taʼsir koʻrsatishi 
haqida tadqiqotlar olib borib, ilmiy asarlar 
yaratayotgani ham bejiz emas.

* * *
Deyarli barcha mamlakatlarda reklama 

tayyorlash, joylashtirish va tarqatish 
sohasidagi munosabatlarni tartibga solish 
maqsadida tegishli qonun mavjud. Jumladan, 
mamlakatimizda ham 2022-yili “Reklama 
toʻgʻrisida”gi qonun qabul qilingan.

har qanday qonun, avvalo, mamlakat 
fuqarolarining huquq va manfaatini himoya 
qilish, aholiga moddiy va maʼnaviy zarar 
yetishining oldini olishga qaratilgan boʻladi. 
Buning uchun nimalar mumkin yoki mumkin 
emasligi koʻrsatib oʻtiladi. “Reklama 
toʻgʻrisida”gi qonunda ham qator cheklov 
va taqiqlar belgilab qoʻyilgan. Bu, birinchi 
navbatda, voyaga yetmaganlar bilan bogʻliq. 
Masalaning shu nuqtasiga alohida urgʻu 
berayotganimizning sababi bor.

Bolaga quvonch va baxtni sotib 
olib bersa boʻladimi?

Reklama bolalarning hali mustahkam 
shakllanmagan ongi, sogʻligʻiga nojoʻya taʼsir 
koʻrsatishi mumkin. Sababi bolalar reklamaning 
yashirin qirralarini tahlil qilish va anglashga 
qodir boʻlmaydi. Ular doim yangi taassurot va 
istaklarga moyil. Odatda reklama beruvchilar 
bundan oʻz manfaati uchun foydalanishga 
intiladi.

Bolalar reklama oqimini oʻylamasdan, 
gʻayrishuuriy ravishda qabul qilaveradi. 
Aytaylik, bolalar uchun moʻljallangan moddiy 
ashyolar — shirinlik, oʻyinchoq, kiyim- kechak 
kabilar koʻpincha jahon kinosi va multfilmlarida 
qahramonlar yoki dunyoga mashhur kishilar 
surati, soʻzlari bilan rek lama qilinadi. Hali 
toʻliq shakllanmagan bola ongi ularni murgʻak 

Reklama kundalik hayotimizni 
toʻliq qamrab olgan, 
muntazam duch keladigan 
ijtimoiy-psixologik voqelikka 
aylangan. Gazeta-jurnal, 
televideniye, radio, ijtimoiy 
tarmoqlar, koʻchalardagi 
banner, plakatlar, xullas, 
koʻzga tashlanadigan joyning 
deyarli hammasi reklama 
bilan qamrab olingan. Demak, 
istasak-istamasak, muntazam 
reklama taʼsirida yuramiz. 
Ular insonning koʻplab xohish 
va harakatlarini gʻayrishuuriy 
tarzda nazorat qiladi, aniqrogʻi, 
yoʻnaltiradi.

Nuqtayi nazar

tasavvur, havas bilan qabul qiladi. Baʼzan 
“Shularni olsang, undoq boʻlib ketasan, 
bundoq boʻlib ketasan, supermenga aylanasan” 
mazmunida targʻib qilinadi.

Ayrim reklamalar taʼsiri koʻpincha milliy 
qadriyatlar, ijtimoiy meʼyor va ideallar 
inqiroziga olib boradi. Turli tasvir va yozuv, 
videorolik nomaqbul axloqni ragʻbatlantirishi 
ham mumkin.

Masalan, kichik yoshli farzandingiz 
bilan bozor yoki doʻkonga bordingiz. U 
reklamalarda toʻxtovsiz targʻib qilingan 
buyumga koʻzi tushadi va shu zahoti sizdan 
uni hoziroq olib berishingizni soʻraydi. 
Boshqa safar olib beraman, deyishingiz 
unga sira kor qilmaydi. Rek lamaning 
toʻxtovsiz taʼsiri bolalarda oʻzi bilmagan 
holda sabr-toqat, ota-onaga quloq tutish 
kabilarni soʻndirib borish ehtimoli katta.

Bundan tashqari, reklamada foydalaniladigan 
yozuv va tasvirlar bolalar dunyoqarashi, ularda 
milliy qadriyatlar shakllanishiga ijobiy yoxud 
aks taʼsir koʻrsatishi shubhasiz. Oʻsha mahsulot 
reklamasida nimalar qanday aytilayotgani, 
koʻrsatilayotgani muhim ahamiyat kasb etadi.

Yodingizda boʻlsa, bir paytlar maktab 
oʻquvchilari foydalanadigan oʻquv qurollari — 
portfeldan tortib, kundalik daftar, albom, daftar 
kabilar xorijiy film va multfilmlar qahramoni 
suratlari bilan bezatilib, kamiga “sening 
doʻstingman, mendek boʻl, ortimdan yur” 
mazmunidagi yozuvlar bilan sotuvga chiqarildi.

Bu holat ommaviy axborot vositalarida 
koʻp tanqidga uchradi va yurtimizda ishlab 
chiqariladigan koʻpgina oʻquv qurollari, 
ayniqsa, daftar va albomlar muqovasi bilimga 
undovchi hikmatlar, xalqimizning taniqli 
yozuvchi va shoirlari surati bilan bezatiladigan 
boʻldi.

Shu oʻrinda qonunga koʻra, nimalar 
taqiqlanganiga eʼtibor qaratib, baʼzilarini 
keltirib oʻtamiz. Bular: milliy va oilaviy 
anʼanalarga, shuningdek ,  axloq  va 
maʼnaviyatning  umumqabul  qilingan 

normalariga zid boʻlgan shakllar, iboralar va 
obrazlardan foydalanish; tamaki mahsulotlari 
hamda tamaki va nikotin isteʼmol qilish 
moslamalarini reklama qilish; voyaga 
yetmaganlar olishi yoki  isteʼmol  qilishi 
taqiqlangan tovarlarni voyaga yetmaganlar 
uchun moʻljallangan telekanallar, 
telekoʻrsatuv va radioeshitti rishlarda reklama 
qilish va hokazo.

Har qanday reklama bizni qurshab olgan 
atrof-muhitga munosabatimiz shakllanishiga 
ham kuchli taʼsir koʻrsatadi. Mazkur sohada 
ilmiy ish qilgan mutaxassislar fikricha, reklama 
samarali boʻlishi uchun koʻproq psixologiyadagi 

tajriba va bilimga tayaniladi. Bunda hatto 
“reklama psixologiyasi” degan atama mavjud. 
Oddiy xabar yoki maʼlumotdan farqli oʻlaroq, 
reklamada isteʼmolchida biror mahsulot yoki 
xizmatga kuchli qiziqish uygʻota olish maqsad 
qilinadi.

* * *
Shubhasiz, reklama bolalar psixologiya-

sida alohida oʻrin tutadi. “Ularni, birinchi 
navbatda, reklama mazmun-mohiyati emas, 
ekrandagi yorqin obrazlar joʻshqinligi oʻziga 
jalb etadi, — deb yozadi rossiyalik olima 
O.Mustafina “Reklamaning bolalar va oʻsmirlar 
ruhiy holatiga taʼsiri” nomli ilmiy ishida. — 
Axborot oqimini bolalar gʻayrishuuriy tarzda 
qabul qilaveradi. Muayyan obyektga diqqatni 
uzoq vaqt jamlash insondan zoʻriqish talab 
qiladi. Ekrandan tarqalayotgan nur, yorqin 
tasvirlarning soniyalarda oʻzgarib turishi 
— bular bari bolaning koʻzi, yurak va miya 
faoliyatiga taʼsir koʻrsatadi. Harakatdagi 
reklama roliklarida obrazlarning katta tezlikda 
va qayta- qayta oʻzgarib turishi eʼtiborni jamlash 
qobiliyatini susaytiradi...”.

Eʼtibor bergan boʻlsangiz, reklama 
qilinayotgan mahsulot isteʼmolchisi sifatida 
koʻpincha kuchli, omadli, mashhur kishilar 
qiyofasidan foydalaniladi. Bolalar va 
oʻsmirlar esa bunday kishilarga oʻxshagisi 
kelganidan taqlid qila boshlaydi. Qimmatbaho 
mahsulotlar, dabdabali buyum va jihozlar 
reklamasi moliyaviy ahvoli turlicha oilalardagi 
bolalar va oʻsmirlarda notoʻgʻri tushunchalar 
paydo boʻlishiga olib keladi. Yaʼni istak bilan 
imkoniyat mos boʻlmagan holatda ular ota-
onalaridan oʻsha narsalarni sotib olib berishni 
talab qilishi mumkin. Oʻz navbatida, ushbu talab 
qanoatlantirilmasligi oʻrtadagi munosabatlarni 
chigallashtiradi.

Dori-darmon haqida

Reklamaning oʻta muhim yana bir jihati 
dori-darmonlar bilan bogʻliq. Chunki ular 

salomatligimizga taalluqli. Turli shakl va 
mazmunga (yozuv, tasvir, xatti-harakatda) ega 
reklamadagi har bir soʻz, har bir gap hal qiluvchi 
ahamiyatga ega boʻlishi mumkin.

Reklamada dastlabki talablardan biri bejiz 
qonuniy, adolatli va ishonchli boʻlishi kerak, 
deb taʼkidlanmagan. Etika yoʻnalishidagi 
tadqiqotchilar bu borada yakdil fikrda: 
reklama qilinayotgan mahsulot isteʼmolchini 
aldamasligi, notoʻgʻri tushuncha yoki tasavvur 
uygʻotmasligi kerak. Bu koʻproq ijtimoiy 
tarmoqlardagi reklamalarga tegishli. Tovarda 
yoʻq xususiyatni mavjud deb yolgʻon aytganlik 
uchun javobgarlik bor. Masalan, davolash 

xususiyatiga ega boʻlmagan biologik faol 
qoʻshimchalarni qator kasalliklarni davolaydi, 
degan mazmunda reklama qilib boʻlmaydi.

“Reklama toʻgʻrisida”gi qonunning 
35-moddasida, jumladan, bunday 
deyiladi: “Ovqatga qoʻshiladigan biologik faol 
qoʻshimchalarning va oziq-ovqat qoʻshim-
chalarining reklamasi:

— ular dori vositalari hisoblanadi va (yoki) 
davolash xossalariga ega degan taassurotni 
uygʻotmasligi;

— ularni qoʻllash natijasida odamlar 
davolanganligiga, ularning ahvoli 
yaxshilanganligiga doir muayyan hollarga 
havolalarni oʻz ichiga olmasligi;

— ularning qoʻllanganligi munosabati 
bilan jismoniy shaxslar tomonidan bildirilgan 
minnatdorchilik izhorini oʻz ichiga olmasligi;

— sogʻlom ovqatlanishni rad etishga 
undamasligi...” kerak va hokazo.

Farmatsevtika tarmogʻini rivojlantirish 
agentligi izohiga koʻra, biologik faol ozuqaviy 
qoʻshimchalar parhezimiz meʼyorida 
boʻlishini taʼminlash uchun zarur boʻlgan 
birikmalar majmui, boshqacha aytganda, 
davolovchi dori-darmon emas. Ijtimoiy 
tarmoqlarda esa koʻp hollarda ular qator 
kasalliklarga davo boʻladi deb izohlanadi.

Bundan tashqari, har qanday dori-
darmonning aks taʼsiri haqida, albatta, maʼlumot, 
izoh berilishi kerak (dorixonalarda sotilayotgan 
dori-darmonlar qutisida koʻrsatilgani kabi).

Ayrim dori-darmonlar reklamasida 
“shifokorlar tavsiya qiladiki”, “mutaxassislar 
taʼkidlashicha” kabi iboralar qoʻllanadi. Ilmiy 
jihatdan ishontirishga urinib aytilayotgan 
maʼlumotlar ularni ishonchli deb qabul qilish 
effektini beradi. lekin maʼlumotlar buzib, 
notoʻgʻri koʻrsatilsa, psixologik manipulyatsiya 
deb baholanishi mumkin.

Qolaversa, qonunga muvofiq, milliy va 
oilaviy anʼanalarga zid obrazlar, mashhurlar 
va tibbiyot xodimlari siymosidan foydalanish 
taqiqlanadi. Reklama halol raqobat 
tushunchasining ajralmas qismi boʻlib, biznes 
etikasida katta ahamiyatga ega.

Ijtimoiy reklama

Ayni paytda mutaxassislar reklamaning 
ijobiy tomonlarini ham qayd etadi. Bu, birinchi 
navbatda, ijtimoiy reklamaga tegish li. Bu 
turdagi reklamada tijorat maqsadi boʻlmaydi, 
biror mahsulotga qiziqtirish, bozorlarda 
xaridorgirligini kuchaytirishga xizmat qilmaydi.

Ijtimoiy reklama orqali berilayotgan 
maʼlumotlar xayrli ishlar va jamiyatdagi boshqa 
foydali maqsadlar roʻyobiga qaratilgan boʻladi. 
Uning asosiy maqsadi — odamlarga ijobiy 

taʼsir koʻrsatish, xulqi va eʼtiqodini yaxshi 
tomonga oʻzgartirish, shuningdek, targʻibot 
orqali davlat va xalq manfaatlarini taʼminlashga 
yoʻnaltiriladi. Shu bilan birga, bolalar va 
oʻsmirlarning ijtimoiy rivojlanishi, shaxs 
sifatida shakllanishiga yordam beradi. Kishilar 
eʼtiborini muhim ijtimoiy muammolarga 
qaratib, shu orqali ularni hal etishda faol 
boʻlishga undaydi.

Uning tub mohiyati jamiyat hayotining 
muhim omillari bilan bogʻliq muammolarni 
jamoatchilik bilan birgalikda hal etishdan 
iborat. Xususan, ekologiya, korrupsiya, 
giyoh vandlik, kambagʻallik, ishsizlik kabi 
muammolar shular jumlasidan. Global vazifasi 
esa milliy va umuminsoniy qadriyatlar, ijobiy 
tamoyillar koʻmagida odamlarning axloqi va 
ichki ishonchi yaxshi tomonga oʻzgarishiga 
taʼsir koʻrsatishdan iborat.

Notoʻgʻri targʻibot daromad 
emas, jarima keltiradi 

Raqobatni rivojlantirish va isteʼmolchilar 
huquqlarini himoya qilish qoʻmitasi 
reklamaning aylanishi sohasidagi vakolatli 
davlat organi sanaladi. Mazkur qoʻmita va 
hududiy organlari muntazam tekshiruv va tahlil 
oʻtkazib boradi. Bu borada qonun buzilishi 
aniqlangan hollarda moliyaviy va maʼmuriy 
jazo choralari qoʻllab kelinmoqda. Qoʻmita 
saytida bu borada muntazam maʼlumotlarni 
eʼlon qilib boradi.

“Reklama toʻgʻrisida”gi qonun buzilishi 
holati deyarli barcha sohaga tegishli. Bunday 
katta koʻlamdagi reklamalar oqimini toʻla-
toʻkis nazorat va tahlil qilish juda mushkul, 
albatta. Ayniqsa, telekanallarda. Amaldagi 
qonunchilikka koʻra, bolalar uchun (14 
yoshgacha boʻlganlarga moʻljallangan) 
koʻrsatuv (eshittirishlarda) reklama taqiqlangan. 
Shunga qaramay, qonun buzilishi holatlari 
aniqlangan. Jumladan, viloyatlardagi turli 
telekanallarda multfilmlar oraligʻida reklama 
joylashtirilgan holatlar qayd etilgan.

Xorijiy OAVda reklama bilan bogʻliq 
muammolar, jumladan, reklama beruvchi 
va foydalanuvchilar oʻrtasidagi bahs, hatto 
sudlashuv jarayoni va natijalari haqida 
maʼlumotlar berib boriladi. Bunga oid ayrim 
misollarni keltirib oʻtish mavzuni yanada 
chuqurroq anglashga ijobiy taʼsir koʻrsatadi deb 
oʻylaymiz.

* * *
Bir necha yil avval xorij kompaniyalaridan 

biri ishlab chiqargan yangi shokolad 
pastalaridan biri nonushta uchun foydali 
mahsulot tarzida reklama qilingan. Rek lamadan 

soʻng bu mahsulotni farzandlari, nevaralari 
uchun xarid qilgan ota-onalar ke yinchalik 
mahsulot tarkibidagi qoʻshimchalar (xususan, 
shakar miqdori) yorligʻida koʻrsatilmagani va 
umuman foydali emasligini toʻliq anglamagani 
uchun sudga bergan. Sud shikoyatchilarga 
yetkazilgan zararni qop lash uchun kompaniya 
uch ming dollar tovon puli berishi haqida qaror 
chiqardi.

Energetik ichimlikni “ish qobiliyatini 
oshiradi, diqqatni jamlashga yordam beradi, 
qanot qoqib uchasiz”, deb reklama qilgani 
uchun kompaniya shikoyatchiga 13 million 
dollar jarima toʻlagan. Chunki ish qobiliyatini 
oshirishini tasdiqlovchi klinik sinov 
oʻtkazilmagani, isteʼmoldan soʻng qanot oʻsib 
chiqmagani notoʻgʻri maʼlumot deb baholangan.

Yana bir misolda qayd etilishicha, yangi 
rusumdagi iPhone 4 metr chuqurlikdagi suv 
havzasiga solinib, 2 soatga yaqin sinovdan 
oʻtkazilgani reklama qilingan. lekin bunda 
sinov-laboratoriya sharoitida (yaʼni toza 
suvga solib) oʻtkazilgani va mahsulot kafolati 
“choʻktirilgan” telefonlarga tegishli emasligi 
qayd etilmagan. Ishlab chiqaruvchi kompaniya 
oʻn million yevro jarima toʻlashga majbur 
boʻlgan.

* * *
Bugungi global va shiddatli davrda rek-

lamaning inson faoliyatiga, ruhiyatiga taʼsirini 
bir yoqlama baholab boʻlmaydi. Reklama 
bir tomondan, ilm-fan, texnika, innovatsiya 
borasida yangi tushuncha, maʼlumotlar beradi. 
Turmushda qulaylik tugʻdiradigan omillar, 
jihozlar, vositalar bilan tanishtiradi. Ijtimoiy 
va xayriya reklamalar esa jamoatchilik ongini 
yuksaltirish va shu kabi tashabbuslarni qoʻllab-
quvvatlaydi.

lekin baribir inson (ayniqsa, bolalar va 
oʻsmirlar) ruhiyatini tijoriy reklamalarning 
salbiy taʼsiridan himoyalash dolzarb 
muammoligicha qolayotir. Asosiy vaqtini 
televizor va gadjetlar qarshisida oʻtkazayotgan 
bolalar yaqinlari, oʻrtoqlari bilan kundalik 
munosabatda boʻlish, foydali mashgʻulotlar 
bilan shugʻullanish, kitob oʻqish oʻrniga 
dunyoni, odamlarni jonli muloqot emas, balki 
tasvirlar orqali anglab bormoqda.

Reklamalar bolalar va oʻsmirlargina 
emas, kattalarning ham his-tuygʻusi, 
qadriyati va dunyoqarashiga ijobiy yoki 
salbiy taʼsir koʻrsatar ekan. Ha, ommaviy 
axborot vositalari orqali reklama bilan 
bogʻliq moliyaviy savodxonlik darslari, 
isteʼmolchilik madaniyati yuzasidan 
tushuntirishlar, maqolalar berib borilyapti, 
olimlar, mutaxassislar ilmiy ishlar olib 
boryapti. Afsuski, bu yetarli boʻlmayotir. 

Odatda isteʼmolchi va reklama beruvchi 
oʻrtasida yuzaga kelgan nizolar aybdorga 
moliyaviy jarima toʻlatish bilan hal etiladi. lekin 
biz urgʻu berayotgan asosiy omil — reklamaning 
inson psixologiyasiga, salomatligiga taʼsiri, 
uning milliy, hatto umuminsoniy qadriyatlari, 
maʼnaviyatiga salbiy taʼsirining oldini olish 
qiyin kechmoqda.

Xalqimizda “tanganing ikkinchi tomoni” 
degan ibora bor. Reklamada ham birinchi 
galda isteʼmolchining manfaati oldingi 
oʻringa qoʻyilsa, iqtisodiyot rivoji, xalq 
farovonligi, maʼnaviyati yuksalishiga xizmat 
qiladi. Aks holda, yolgʻon-yashiq maʼlumotlar 
berish, ruhiyatni notoʻgʻri oʻzanga burib 
yuboradigan usullardan foydalanish muayyan 
vaqt oʻtib, albatta, salbiy taʼsirini namoyon 
qiladi. Buni portlashi sekinlashtirilgan 
bombaga  qiyoslash mumkin.

Bugungi shiddatli taraqqiyot shunday 
murakkab holatni yuzaga keltirdi: inso-
niyat uni beparvolik, moddiy manfaat bilan 
emas, oqilona qadamlar bilan hal eta olishini 
hayotiy tajriba koʻrsatib turibdi.

REKLAMA —
SEKIN PORTLAYDIGAN BOMBA (MI?)

Rustam BOYTOʻRA,
jurnalist

MEZON YANGI O‘ZBEKISTON
Bugungi shiddatli taraqqiyot shunday murakkab holatni yuzaga keltirdi: 

insoniyat uni beparvolik, moddiy manfaat bilan emas, oqilona qadamlar bilan 
hal eta olishini hayotiy tajriba koʻrsatib turibdi.

Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3579. 

41218 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Bahor Xidirova 
Musahhih: Asliddin Abdurazaqov 
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 02:45  Topshirildi — 02:45

